
müxtәlif ölkәlәrin tәcrübәsindә әrazi inkişafının әsas vasitәlәrindәn birinә çevrilib.                 
Xüsusilә dә inkişaf etmiş ölkәlәrdә klasterlәr biznesin tәşkilinin әn geniş yayılmış                     
formalarından biridir. Sahә tәdqiqatçılarının klaster mexanizminin üstünlüyü ilә bağlı                 
әsas arqumenti budur ki, ixtiyari әrazidә rәqabәt mühitinin yaranması iqtisadiyyatın                   
oxşar sahәlәri daxilindә hәm bir‑birini dәstәklәyәn, hәm dә bir‑biri ilә rәqabәt aparan                       
subyektlәrin   mövcudluğu   sayәsindә   mümkün   olur.  

Dünya tәcrübәsindә klaster inkişafının әn müxtәlif örnәklәri var. Mәsәlәn, Norveçdә                   
hökumәt dәniz mәhsullarının istehsalına әsaslanan regional klasterlәrin inkişafını               
prioritet seçib. YaxudAlmaniyada avtomobul sәnayesi, Finlandiyada telekommunikasiya               
sektoru klaster yanaşması әsasında inkişaf yolu seçib. İtaliya isә kiçik vә orta                       
sahibkarlığın klasterlәr әsasında inkişafı sahәsindә әn uğurlu ölkә nümunәlәrindәn                 
hesab olunur. Bu ölkәdә geyim vә ayaqqabı istehsalı üzrә ixtisaslaşan 10 minә yaxın                         
KOS   regional   klasterlәr   çәrçivәsindә   fәaliyyәt   göstәrir.  

Azәrbaycan da müstәqillik qazandıqdan sonra әsas çağrışlar bir tәrәfdәn regional                   
iqtisadi inkişafdakı qeyri‑bәrabәrliyin aradan qaldırılması, digәr tәrәfdәn isә               
iqtisadiyyatın rәqabәt qabiliyyәtliliyinin yüksәldilmәsidir. Yaxşı tәcrübәlәrin           
öyrәnilmәsi dә göstәrir ki, bu 2 fundamental iqtisadi problemin hәllinә mәhz klaster                       
yanaşması tәtbiq edildikdә uğurlu nәticәlәr qazanmaq olur. Doğrudur, son 15 ilә yaxın                       
bir zaman kәsimindә hökumәt bölgә inkişafı ilә müxtәlif proqramlar hәyata keçirib vә                       
hazırda regionların sosial‑iqtidadi inkişafına dair 5 illik proqramı icra mәrhәlәsindәdir.                   
Lakin rәsmi statistik mәlumatların analizi göstәrir ki, hәlәlik regionların iqtisadi inkişafa                     
töhfәsi kifayәt qәdәr azdır. İqtisadiyyata yaranan әlavә dәyәrin tәxminәn 24‑25%‑i,                   
vergi daxilolmalarının 5‑6%‑i, ixracın әn 3‑4%‑i regionların payına düşür. Xüsusilә dә                     
bölgәlәrdә ixracyönümlü mәhsullar istehsal edәn sahibkarlıq subyektlәrinin             
mәhdudluğu göstәrir ki, regionlarda rәqabәt qabiliyyәtli biznesin inkişafı әsas                 
hәdәflәrdәn   biri   olmalıdır. 

Mövcud durumu vә yaxşı beynәlxalq tәcrübәlәri analiz etdikdә tamamilә aydın olur ki,                       
Azәrbaycan üçün regional klaserlәrin inkişaf mexanizmlәrinin hazırlanması son dәrәcә                 
mühümdür. Son dövrlәr hökumәtin tәsdiqldәdiyi iqtisadi inkişafla strateji yol                 
xәritәlәrindә klasterlәrin formalaşmasının vacibliyinә xüsusi diqqәt yetirilib. Lakin               
tәcrübәlәrin öyrәnilmәsi göstәrir ki, әrazi klasterlәrinin regional iqtisadi inkişafda rolu vә                     
onların formalaşması üçün zәruri şәrtlәrin araşdırılmasına xüsusi diqqәt yetirilib.                 
Dәyәrlәndirmә göstәrir ki, klaster inkişafı üçün zәruri hüquqi‑normativ bazanın                 
formalaşdırılması, iqtisadiyyatın rәqabәt qabiliyyәtliliyinin qiymәtlәndirilmәsi üçün           
etibarlı mexanizmlәrinin yaradılması vә klaster inkişafı üzrә ölkә modelinin hazırlanması                   
çox önәmlidir. Bu baxımdan tәdqiqat çәrçivәsindә әrazi klasterlәrinin inkiaşına mane                   
olan faktorlar qiymәtlәndirilmәklә yanaşı, milli sәviyyәdә klaster yanaşmasının tәtbiqi,                 
bölgәlәrin klasterlәr üçün uyğunluğunun qiymәtlәndirilmәsi istiqamәtindә bir sıra               
tәkliflәr   tәqdim   edilib. 

1.   TӘDQIQATIN   ӘSAS   MӘQSӘDLӘRI 
 

Tәdqiqatın әsas mәqsәdi regional inkişafın tәmin edilmәsindә klasterlәşmә ilә bağlı                   
dövlәt siyasәtinin effektiviyinin qiymәtlәndirilmәsidir. Mәqsәdә çatmaq üçün tәdqiqat               
üçün   әsas   vәzifәlәr   kimi   aşağıdakılar   müәyyәn   edilib:   

● Azәrbaycanda   klasterlәşmә   üçün   hüquqi   mühitin   dәyәrlәndirilmәsi; 

● Regional   klasterlәrin   inkişafı   manelәrin   aşkarlanması; 
● Regional   inkişafı   sahәsindә   dövlәt   siyasәtindә   klaster   yanaşmasının 
yerinin   müәyyәn   edilmәsi; 

● Regional   inkişafda   klaster   yanaşmasının   tәtbiqinә   yönәlik   addımların 
öyrәnilmәsi; 

● Regional   inkişafda   klaster   yanaşmasının   tәtbiqi   ilә   bağlı   uğurlu 
tәcrübәlәrә   istinad   edilmә   imkanlarının   qiymәtlәndirilmәsi; 

● Azәrbaycanda   bölgә   inkişafının   tәmin   edilmәsindә   klaster   yanaşmasının 
tәsirinin   artırılması   üçün   tәklif   vә   tövsiyyәlәrin   işlәnmәsi.  

Tәdqiqat hazırlanarkәn Azәrbaycan hökumәtinin regionların vә iqtisadiyytın müxtәlif               
sahәlәrin inkişafı ilә bağlı proqramları, hesabatları vә qanunvericilik aktları                 
araşdırımasına, beynәlxalq tәcrübәyә dair tәdqiqat vә siyasәt sәnәdlәrin öyrәnilmәsinә                 
sәy   göstәrilib.  

 

 

 

2.   ӘRAZI   KLASTERLӘRININ   REGIONAL   IQTISADI   INKIŞAFDA 
ROLU   VӘ   ONLARIN   FORMALAŞMASI   ÜÇÜN   ZӘRURI 
ŞӘRTLӘR 
 

Son 10 illiklәrdә biznesin rәqabәt qabiliyyәtliliyinin artmasında coğrafi baxımdan                 
bir‑birinә yaxın olan subyektlәr arasında әlaqәlәrin effektivliyini yüksәldәn mexanizm                 
kimi   klasterlәr   ciddi   rol   qazanıb. 

“Klaster” anlayışının yaradıcı hesab olunan Porterә görә, klasterlәşmә eyni sahәdә                   
sahәdә çalışan vә aralarında iş birliyi olan, eyni zamanda bir‑biri ilә rәqabәt aparan vә                           
biri‑birindәn qarşılıqlı asılılığı olan müәssisәlәrin, ixtisaslaşmış tәchizatçıların, әlaqәli               
sәnaye sahәlәrindәki firmaların vә dәstәklәyici tәsisatların (universitetlәr, peşә‑tәhsili               
mәktәblәri,   peşә   birliklәri   vә   s.)   coğrafi   tәmәrküzlәşmәsini   ifadә   edir . 1

Klaster yanaşmasının әnәnәvi sektor inkişafından başlıca fәrqi odur ki, müәyyәn coğrafi                     
sәrhәdlәr daxilindә bir‑birini tәkrarlayan deyil, biri‑birini tamamlayan vә dәstәklәyәn                 
firmalar çalışır, hәmin firmaların biri digәrinә dәyәr yaratma zәnciri ilә bağlı olur,                       
xidmәt vә istehsal sekoru eyni çәtir altında fәaliyyәt göstәrir, son mәhsulun әldә                       
oldunması   üçün   tәlәb   edilәn   bütün   mәrhәlәlәr   bir   mәkanda   reallaşar.   

Klasterlәşmә hәm sektorlar, hәm dә coğrafi әrazilәr üzrә tәşkil edilә bilәr. Tәcrübәdә                       
qarışıq modellәr dә mümkündür. Yәni, konkret coğrafi әrazilәrin xüsusiyyәtlәri nәzәrә                   
alaraq hәr bir әrazi üzrә spesifik hesab olunan sahә klasterlәrinin tәşkili tәcrübәdә dә                         
geniş yayılıb. Bir sözlә, klaster müәyyәn fәaliyyәt sahәsi üzrә ixtisaslaşmış bir qrup                       
müәssisәnin dәyәr zәncirindә yer alan digәr qrup müәssisә vә tәşkilatlarla (araşdırma                     
institutları, mәslәhәt‑xidmәt tәşkilatları, vәtәndaş cәmiyyәti, universitetlәr, peşә tәhsili,               
peşә   assosiasiayaları   vә   s.)   coğrafi   mәkandır.  

1    Competitive   regional   clusters.   OECD   Reviews   of   Regional   Innovation. 
http://artnet.unescap.org/tid/artnet/mtg/gmscb_regionalclusters.pdf  

Klaster nәzәriyyәlәrinә görә, ixtiyari bir bölgәnin rәqabәt üstünlüyü ixracata söykәnәn                   
vә ixtisaslaşmış yerli sәnaye vә xidmәt sektorunun, hәmin sektorlara bağlı dәstәklәyici                     
tәchizatçılar vә tәşkilati şәbәkәlәrin meydana gәtirdiyi klasterlәşmәyә bağlıdır.               
Klasterlәr istehsalın vә xidmәtin hәcmini artırmaq üzrә firmalararası rәqabәti vә                   
mәlumatların yayılmasını, yeniliyi, investisiya, ixtisaslı vә peşәkar kadrların meydana                 
gәlmәsini,   onların   çalışması   üçün   mühitin   formalaşdırılmasını   tәşviq   edir. 

Klasterdә iştirak edәn aktyorları bir arada tutan icbari hüquqi normalar yox, onlar                       
arasındakı etimad vә әmәkdaşlıq istәyidir. Klasterin mәrkәzi aktyoru daima özәl sektor                     
olur, yerdә qalan iştirakçılar hәmin sekorun inkişafına çalışır. Tәcrübәdә klaster 3 tәmәl                       
ünsürdәn formalaşır: firmalar (bura bütün istehsal, xidmәt vә tәdarük firmaları daxildir),                     
dәstәklәyici qurumlar (palatalar, media, VC, assosiayalar vә s.), tәhsil vә araşdırma                     
tәsisatları,   peşә   mәktәblәri. 

İӘİT‑nin yanaşmasına görә isә, klasterlәşmә bәlli bir sahәlәrdә ixtisaslaşmış firmaların                   
regional miqyasda tәmәrküzlәşәrәk üfüqi vә şaquli münasibәtlәr әsasında, dәstәklәyici                 
tәşkilatlarla birgә biznes fәaliyyәti hәyata keçirmәsini ehtiva edir. Tәşkilat ekspertlәri                   
hesab edir ki, tarazlı regional inkişafın tәmin edilmәsi üçün klaster mexanizminin tәtbiqi                       
çox mühümdür. Klasterlәrin inkişafı isә bisnes vә yerli institlar arasında, hәmçinin yerli                       
vә mәrkәzi hakimiyyәt orqanları arasında intensiv vә effektiv әmәkdaşlıq tәlәb edir.                     
İӘİT ekspertlәrinin yanaşmasına görә, bir çox ölkәlәrdә regionların әnәnәvi sәnayә                   
sahәlәrindәn vә aqrar sektordan asılı olması, investisiya defisitindәn әziyyәt çәkmәsi                   
regionlar arasında kәskin inkişaf fәrqlәri yaradır. Bu fәrqlәrin aradan qaldırılmasında                   
innovativ layihәlәrә fokuslanan klasterlәrin inkişafı çox önәmlidir. Tәşkilat ekspertlәri                 
hesab edir ki, klasterlәşmәnin uğurla hәyata keçirilmәsi üçün milli hökumәtlәr klaster                     
strategiyası işlәmәli, “klasterlәşmә xәritәsi” hazırlanmalı vә klaster idarәçiliyi               
mexanizmlәri formalaşdırılmalıdır. Strategiyada klasterlәşmә siyasәtinin mәqsәdlәri,           
hәmin mәqsәdlәrә çatmaq üçün vәzifәlәr, rәqabәtqabiliyyәtliliyinin yüksәldilmәsi vә               
innovativ inkişafın tәmin edilmәsi üçün hәdәflәr, KOS‑ların vә yerli sәnayenin                   
potensialının güclәndirilmәsi, regional inkişafa nail olunması imkanları әks etdirilmәlidir.                 
Mәhz bu strategiya klaster yanaşması ilә regional inkişaf siyasәtini uyğunlaşdırmağı                   
tәmin edir. Strategiya çәrçivәsindә hazırlanan “klasterlәşmә xәritәsi”ndә hәr bir                 
әrazinin müqayisәli rәqabәt üstünlüyünü müәyyәn edәn rәqabәt analizinin tәqdim                 
edilmәsi   mühümdür . 2

Klasterlәşmә ideyası Porteri adı ilә bağlı olsa da, Marşal “sәnaye rayonu” ifadәsini daha                         
öncә istifadә etmişdi. Bu ifadә altında o eyni әrazi daxilindә firmalar arasında yüksәk                         
sәviyyәdә koopresiyanın mövcudluğunu, müxtәlif xidmәtlәrdәn ortaq istifadә imkanını,               
yüksәk ixtisaslaşma potensialına malik firmaların fәaliyyәtini nәzәrdә tuturdu. Marşal                 
özünün “Sәnaye zonaları vә xarici iqtisadiyyatlar 1890‑1920‑ci illәrdә” әsәrindә müasir                   
klaster nәzәriyyәsinin әsasını qoymuşdur. Hәmin әsәrdә iqtisadçı bu qәnaәtә gәlir ki,                     
oxşar fәaliyyәtlәrlә mәşğul olan kiçik ölçülü firmalar bir araya gәlәrәkyaratdıqları                   
sәnaye bölgәlәri resurslardan ortaq istifadә etmәklә, sahib olduqları tәcrübә vә bilgilәri                     
paylaşmaqla, habelә hәr bir firma daha yaxşı bacardığı istiqamәt üzrә ixtisaslaşmanı                     
dәrinlәşdirmәklә   sәnaye   bölgәlәrinin   regional   inkişafda   üstünlüyünü   güclәndirә   bilәrlәr.  

Müxtәlif ölkәlәrin tәcrübәsinin analizi әsasında klasterlәr üçün xarakterik olan әlamәtlәr                   
mövcuddur.  Әn mühüm әlamәt coğra㾔 tәmәrküzlәşmәdir . Bu amil ilk növbәdә                   
spesifik tәbii resurslara, yerli sәviyyәdә kadr vә maliyyә resurslarına bәrabәr çıxış                     

2    Business   Clusters.   Promoting   enterprise   in   Central   and   Eastern   Europe. 
http://artnet.unescap.org/tid/artnet/mtg/gmscb_businessclusters.pdf  

imkanının mövcudluğunu göstәrir. Araşdırmalar göstәrir ki, klasterlәrin aparıcı               
iştirakçıları bir‑birinә coğrafi olaraq yaxın yerlәşirlәr. Әn son mәlumata görә, dünyada                     
klasterlәrin 61%‑i eyni şәhәr vә ya metropol әrazi daxilindә, 20%‑i isә eyni region vә ya                             
ştat   daxilindә   yerlәşir.   Cәmi   19%   klaster   müxtәlif   regionları   vә   ya   ölkәlәri   әhatә   edir.   

İkinci mühüm әlamәt kimi prosesdә geniş iştirakçılığı qeyd etmәk mümkündür. Dünya                     
miqyasında 280 klasterin araşdırılması göstәrir ki, onlardan 42%‑i 100‑dәk, 14%‑dә                   
200‑dәk, 10%‑dә 400‑dәk, 25%‑dә 600‑dәn çox firma fәaliyyәt göstәrir. Dünyada çox                     
nәhәng klasterlәr dә mövcuddur. Mәsәlәn, İtaliyanın Prato bölgәsindә geyim klasteri                   
9000   firmanı   әhatә   edir. 

Üçüncü  әlamәt ixtisaslaşmadır. Eyni coğrafi mәkanda som mәhsulu istehsalı prosesindә                   
iştirak edәn bütün aktyorların rolu tam bәlli olur, onların hәr biri konkret fәaliyyәt üzrә                           
ixtisaslaşır.   

Dördüncü әlamәt kimi innovativlikdir. Klasterlәr çәrçivәsindә fәaliyyәt göstәrәn bütün                 
subyektlәr hәm özlәri yeni ideyalarla bağlı tәşәbbüskar vә zәruri biliyә malik olurlar,                       
hәm dә әhatә olunduqları coğrafi mühit onlara innovasiayalardan yararlanmaq üçün                   
gәrәkli imkanlar tәqdim edir. Әrazidә mövcud olan araşdırma insititutları partnyor                   
qismindә sahibkarlara elmi‑texnkiki yeniliklәrlә bağlı әn mühüm yeniliklәri,               
hazırladıqları   innovasiya   mәhsullarını   tәqdim   edirlәr.   

Beşinci әlamәt kimi müxtәlif iştirakçılar arasında әlaqә vә qarışılıqlı tәsirin                   
mövcudluğu qeyd edilә bilәr. Prosesin fasilәsizliyini, bazarın tәlәbinә uyğun keyfiyyәtli                   
mәhsul istehsalını tәmin etmәk üçün son mәhsulun istehsalıçıları ilә xidmәt tәşkilatları                     
arasnıda   daimi   әlaqә   vә   qarşılıqlı   tәsir   qaçılmazdır. 

Nәhayәt, sonuncu әlamәt kimi rәqabәt vә kooperasiyanın mövcudluğu               
vurğulanmalıdır. Klasterlәrdә fәaliyyәt göstәrәn subyektlәr son mәhsula daha çox töhfә                   
verdiyini nümayiş etdimәk, öz töhfәsinә uyğun daha çox mәnfәәt qazanmaq üçün bir                       
tәrәfdәn öz aralarında daimi rәqabәtdә olurlar, digәr tәrәfdәn isә son mәhsula görә                       
mәsuliyyәt   vә   öhdәlik   onlar   arasında   koopresiya   formalaşdırır  . 3

Klasterlәr bazara tәklif olunan son mәhsula (iş vә xidmәtә) görә bir‑birilә әmәkdaşlıq                       
edәn tәsәrrüfat subyektlәrinin innovasiya vә texnologiyalara, ixtisaslaşmış xidmәtlәrә vә                 
yüksәk sәviyyәli kadrlara çıxışını asanlaşdırır, hökumәtin klasterlәrin vә kopperasiyanın                 
inkişafı ilә bağlı siyasәtindәn birgә bәhrәlәnmәyә şәrait yaradır. Eyni zamanda, yeni                     
idarәetmә metodlarına çıxış, yüksәk rәqabәtin mövcud olduğu beynәlxalq bazarlara                 
qoşulma, istehsal prosesinin müxtәlif hәlqәlәrindә ayrı‑ayrı müәssisәrin mövqeyinin               
optimallaşdırılması, xammalın emal dәrinlyinin yüksәldilmәsi (son mәhsula çevrilmәk               
üçün daha çox dәyәr zәncirinә daxil olması) baxımından da klasterlәrin mühüm rolu                       
var. Müxtәlif nәzәri materialların analizlәri ümumilәşdirilsә, klasterlәrin әsas üstünlüyü                 
kimi   aşağıdakı   әsas   amillәri   qeyd   etmәk   mümkündür: 

● Regional sәviyyәdә iqtisadi artımı vә investisiyaların genişlәnmәsini             
tәşviq   edir 

● Dövlәt   vә   özәl   sektor   arasında   e䈔ektiv   iş   birliyini   tәmin   edir 
● KOSların   sürәtli   inkişafını   tәmin   edir 
● KOSların istehsal, bazar vә texnologiya ilә bağlı mәsәlәlәrdә               

3    “Кластерообразование   в   региональной   экономике”. 
http://meu.usue.ru/search?searchword=%D0%9A%D0%9B%D0%90%D0%A1%D0%A2%D0%95%D0%A0%D0%9E%D0%9E%D
0%91%D0%A0%D0%90%D0%97%D0%9E%D0%92%D0%90%D0%9D%D0%98%D0%95&ordering=&searchphrase=all   

adaptasiyasını   vә   çevikliyini   artırır 
● Xammal, ixtisaslı işçi qüvvәsi vә digәr resurslara çıxışı asanlaşdırır,                 
xәrclәri   azaldır 

● İnkişafın әn uyğun variantlarını seçmәk üçün geniş seçim imkanı tәklif                   
edir 

● Mәslәhәt xidmәti, maliyyә resurslarına çıxış, laborotoriya vә tәdqiqat               
xidmәtlәri ilә bağlı müxtәlif institutların qurulması fәaliyyәt imkanlarını               
asanlaşdırır.  

● Çoxlu sayda 㾔rmanın bir araya gәlmәsi birbaşa vә ya dolayı tәsirlәri çoxlu                       
sayda   iş   yerlәri   yaradır; 

● Çoxlu sayda 㾔rmanın vahid mәkan daxilindә ortaq çalışması bölgә                 
inkişafını   güclәndirir; 

● Klasterlәr çәrçivәsindә fәaliyyәt göstәrәn 㾔rmalar birbirilә әmәkdaşlıq             
vә rәqabәt şәraitindә mәxsus olduqları bölgәnin müqayisәli üstünlük               
imkanlrını   artırırlar; 

● Klasterlәrin innovativliyә meylliliyi bölgә iqtisadiyyatının dәyişәn tәlәbә             
çevik   uyğunlaşmasını   tәşviq   edir 

Ötәn әsrin 70‑80‑ci illәrindә İtaliya, Almaniya vә Avstriyada ayrı‑ayrı regionlarda klaster                     
yanaşmanın tәtbiqi ilә bağlı müәyyәn layihәlәr icra edilsә dә, bu mexanizm milli                       
sәviyyәdә hökumәtlәrin siyasәtindә yer almamışdı. Yalnız 90‑cı illәrin ikinici yarısından                   
başlayaraq iqtisadiyyatın kalster inkişafı ilә bağlı milli proqramlar qәbul edilmәyә                   
başladı. 2000‑ci illәrin başlanğıcında artıq Avropa Birliyinin 26 ölkәsindә klasterlәrin                   
inkişafı üzrә milli proqramların start verilmişdi. Araşdırmalar göstәrir ki, milli sәviyyәdә                     
iqtisadiyyatın klasterlәr әsasında inkişafı ilә bağlı layihәlәrin 60%‑i mәhz 2000‑ci illәrdә                     
hәyata keçirilmәyә başlanıb. Keçid ölkәlәrindә isә bu qәbildәn olan proqramların                   
tәxminәn 75%‑nә 2003‑2005‑ci illәrdә start verilib. 2000‑ci illәrin әvvәllәrindә Avropa                   
Birliyi çәrçivәsindә klasterlәrin inkişafı ilә bağlı bir sıra tәşkilatların şәbәkәsi                   
formalaşmağa başladı. Klasterlәrә informasiya, biliklәrin artırılması vә mәslәhәt xidmәti                 
göstәrәn әsas tәşkilatlar kimi Avropa Klaster Observatoriyası, Klaster Siyasәti üzrә                   
Avropa Qrupu, Avropa Klaster Alyansı, Klasterlәr üzrә İnnovasiya Platforması kimi                   
tәsisatlar daxildir. Bu tәsisatlar AB‑nin regionları üzrә klsaterlәrin xәritәsini, klasterlәr                   
arasında tәcrübә mübadilәsi, klaster inkişafı üzrә inkişafa yönәlik tәşәbüslәrin                 
hazırlanması, bilik vә bacarıqların artırılması, konsultasiya kimi әsas fәaliyyәtlәri hәyata                   
keçirirlәr. Bәzi Avropa ölkәlәrindә (mәsәlәn, Norveç vә Danimarkada) klaster                 
menecerlәrinin   hazırlanması   üzrә   xüsusi   proqramlar   fәaliyyәtlәr   göstәrir .  4

Son mәlumata görә, Avropa Birliyi üzrә mәşğul әhalinin 38%‑i klasterlәrlә әhatә olunan                       
sahә vә müәssisәlәrdә çalışır, lakin bәzi regionlarda hәmin göstәrici 50%‑ә çatır. Klaster                       
kateqoriyası üzrә mәşğulluğun әn yüksәk konsentrasiya sәviyyәsi tütün, ayyaqabı,                 
balıqçılıq, neft‑qaz, geyim, avtomobil, dәri emalı sahәlәrindә qeydә alınıb. Bu sektorlar                     
üzrә   mәşğulluq   konsentrasiyası   50‑80%   intervalında   dәyişir .   5

İӘİT‑nin statistikası göstәrir ki, ayrı‑ayrı Avropa ölkәlәrindә klasterlәrin istәr milli                   

4    “Пилотные   инновационные   территориальные   кластеры   в   Российской   Федерации”.  
http://cluster.hse.ru/about/library.php   
5    Innovation   C lusters   in    Europe  . 
http://www.central2013.eu/fileadmin/user_upload/Downloads/Tools_Resources/Cluster.pdf  

sәviyyәdә, istәrsә dә regional sәviyyәdә iqtisadiyyatda payı xeyli yüksәkdir. Mәsәlәn,                   
İtaliyada 199 sәnaye klasteri sәnaye mәşğulluğunun 40%‑ni, Nideralandda 12 nәhәng                   
klaster sәnaye üzrә ÜDM‑nin 30%‑ni, Böyük Britaniyada 154 regional klaster regional                     
mәşğulluğun   40%‑ә   qәdәrini   formalaşdırır . 6

ABŞ‑da da klasterlәr iqtisadi inkişafda son dәrәcә önәmli rola sahibdir. İqtisadi fәal                       
әhalinin 36%‑i klasterlәrә daxil olan müәssisәlәrdә çalışır, ölkә üzrә bütün patentlәrin                     
97%‑i mәhz klasterlәrin payına düşür. Yeri gәlmişkәn, tәdqiqatlar göstәrir ki, ölkәnin                     
innovativ inkişafı ilә klaster inkişafı arasında düz әlaqә mövcuddur. Mәsәlәn, ABŞ‑da                     
klasterlәrin ümumi sayına görә dünyada liderdir (380 klaster mövcuddur) vә bu ölkә                       
0.577 әmsalla innovativ inkişaf indeksinә görә qlobal reytinqdә dә ilk sırada dayanır.                       
Yaxud İtaliya klasterlәrin ümumi sayına görә dünyada ikinci sıradadır (208 klaster                     
fәaliyyәt göstәrir) vә bu ölkә 0.500 әmsalla innovativ inkişaf indeksinә görә qlobal                       
reytinqdә dә ikinci yerdә qәrarlaşıb. Sonrakı yerәrdә isә klasterlәrin sayına vә innovatov                       
inkişafın   sәviyyәsinә   görә   Finlandiya,   Böyük   Britaniya   vә   Fransa   kimi   ölkәlәr   gәlir . 7

Müasir şәraitdә klasterlәşmә hәr bir sahәdә ‑ istәr yüksәk texnoloji sektorlarda, istәrsә                       
dә әnәnәvi sektorlarda (sәnaye, kәnd tәsәrrüfatı vә ya turizm kimi xidmәt sektorlarında)                       
da ola bilәr. İnkiaf etmiş ölkәlәrin tәcrübәsindә klasterlә münasibәtdә hökumәt                   
siyasәtinin 4 yanaşması müşahidә edilir: ölkә miqyaslı klasterlәrin dәstәklәnmәsi,                 
KOS‑ların inkişafına fokuslanan dәstәk proqramları, regional klasterlәrin inkişafının               
hәdәfә alınması, sәnayә‑universitet әmәkdaşlığı üzәrindә qurulan klasterlәrin             
dәstәklәnmәsi   (belә   klasterlәr   aәdәtәn   universitetlәrin   nәzdindә   qurulur). 

Regional vә sahә klasterlәri arasında әsas fәrq budur ki, sahә klasterlәri konkret mәhsul                         
vә ya xidmәt istehsalı üçün әsas aktyorları bir sektorun әtrafında tәmәrküzlәşdirir, bu                       
halda sahәnin qurulduğu mәkanın iqtisadi imkanlarından bәhrәlәnmәk әsas hәdәf kimi                   
seçilmir, coğrafi yaxınlıq belә klasterlәrin qurulması üçün mütlәq meyar kimi önә                     
çәkilmir.  

Regional klasterlәrdә isә istehsal prosesindә iştirak edәn bütün aktyorların coğrafi                   
yaxınlığı, bölgә inkişafının klsaterlәşmә siyasәtinin әsas hәdәflәrindәn biri kimi                 
seçilmәsi, bölgәdә iqtisadi inkişaf üçün әlverişli mühitin formalaşdırılması siyasәtin ön                   
planında   yer   alır.   Porter   regional   klasterlәri   3   kateqoriyaya   ayırıb:  

1) “Yerli sәnaye әsaslı klasterlәr”. Bunlar daha çox fәaliyyәt göstәrdiklәri bölgә                     
çәrçivәsindә mәhsul vә xidmәt tәklif edirlәr vә bazarlar uğrunda mübarizәdә başqa                     
bölgәlәrlә mәhdud rәqabәt imkanına malikdir. Belә klasterlәr adәtәn daha çox xidmәt                     
sektoru   üzrә   ixtisaslaşır 

2) “Mәnbәyә bağlı klasterlәr”. Belә klasterlәr adәtәn fәaliyyәt göstәrdiklәri bölgәnin                   
tәbii resurslarına (kömür, neft‑qaz, meşә ehtuyatları, qiymәtli metallar vә s.) әsaslanır.                     
Bu qәbildәn olan klasterlәr öz mәhsullarını realaşdırmaq üçün hәm ölkә daxilindә, hәm                       
dә   xarici   bazarlarda   rәqabәt   aparmaq   mәcburiyyәtindә   olurlar.   

3) “Xalis ticari yönümlü” klasterlәr. Bu klasterlәr hәm qaynaqlara, hәm dә bazarlara                       
yaxınlığı hәdәf alaraq fprmalaşdırılır, eyni zamanda hәr cür mәhsul vә xidmәt istehsalı                       
ilә   mәşğul   olur.   Porter   bu   modeli   әn   rәqabәtli   klasterlәşmә   modeli   kimi   tәqdim   edir. 

Yeri gәlmişkәn, bәzi hallarda regioanların “rәqabәt qabiliyyәtliliyi” anlayışı ilә ayrıca                   

6    Competitive   regional   clusters.   OECD   Reviews   of   Regional   Innovation. 
http://artnet.unescap.org/tid/artnet/mtg/gmscb_regionalclusters.pdf 
7    Роль    кластеров   в   развитии   современных   национальных   инновационных   систем   субъектов   мирового   хозяйства. 
https://guu.ru/files/dissertations/2016/06/akopyan_a_r/dissertation.pdf  

götürülmüş firmanın rәqabәt qabiliyyәtliliyi eynilәşdirilir. Lakin Porterә görә,               
regionların rәqabәt qabiliyyәtliliyi hәr hansı firmanın mәhsul istehsalına görә rәqabәt                   
aparması deyil, daha әlverişli biznes vә yüksәk hәyata şәraiti üçün mühit yaratmaq                       
uğrunda   rәqabәt   aparmasını   ifadә   edir . 8

Regioanal klasterlәrin formalaşdırılmasında vә inkişafında müxtәlif ölkәlәrin timsalında               
“yaxşı tәcrübәlәr” mövcuddur. Son illәrdә bu sahәdә yüksәk nailiyyәt qazanmış ölkә                     
kimi Türkiyәnin tәcrübәsi diqqәtçәkicidir. Klaster nәzәriyyәsinin әsas yaradıcı hesab                 
olunan Maykl Porter 1999‑cu ildә öz tәdqiqat qruö uilә birgә ölkәyә dәvәt edilmiş,                         
“Türkiyәnin rәqabәt üstünlüklәri layihәsi” çәrçivәsindә ölkә iqtisadiyyatının             
klasterlәşmә potensialı qiymәtlәndirmişdi. Bu fәaliyyәtlәrin nәticәsi olaraq 2003‑cü ildә                 
ölkәdә “Milli Rәqabәt Araşdırmaları Qurumu Dәrnәyi” yaradılmış, bunun ardınca                 
2007‑ci ildә qәbul edilmiş KOS‑ların inkişaf strategiyasında klasterlәşmәnin               
dәstәklәnmәsi әsas hәdәflәrdәn biri olaraq seçilmiş, sonrakı 2 ildә KOSGEB‑in rәhbәrliyi                     
ilә klasterlәşmә potensialı dәyәrlәndirilәn 36 region üzrә klasterlәrlәşmә üçün iqtisadi                   
modellәrin hazırlanması tәmin edilmişdir. Türkiyәnin müxtәlif sektorlar üzrә rәqabәt                 
üstünlüklәrinin dәyәrlәndirilmәsi nәticәsindә 32 klaster kateqoriyası vә hәr bir klasterin                   
üstün   inkişafı   üçün   şәrait   olan   bölgәlәr   müәyyәn   edilmişdir .  9

Türkiyәnin, elәcә dә bu sahәdә uğuq qazanmış bir sıra ölkәlәrin tәcrübәsi göstәrir ki,                         
dünyada klaster strategiyasının uğurlu reallaşmasında müxtәlif amillәrin rolu var.                 
Mәsәlәn, ABŞ‑da dövlәtin biznes sektorunun elmi‑texniki tәşәbbüslәrini dәstәklәmәsi,               
vergi güzәştlәri vә ilkin kapital dәstәyi vermәsi, Yaponiyada dar ixtisaslaşmaya meyl                     
gösәtәrәn regioanlara xüsusi dәstәk proqramları işlәmәsi, Finlandiyada insan kapitalının                 
inkişafına sәrmayә qoyuluşu, İtaliyada ixrac üçün güzәştlәrin tәtbiqi, Fransada                 
innovasiyaların dövlәt tәrәfindәn tәnzimlәnmәsi üçün effektiv mexanizmlәrin tәtbiqi               
klaster   strategiyasının   uğurlu   nәticәlәri   üçün   mühüm   amillәr   kimi   aşkarlanıb .  10

İtaliya dünayada klaster inkişafına, xüsusәn bölgәlәrdә ayaqqabı, dәri mәmulatları vә                   
geyim klasterlәrinin inkişafına görә örnәk ölkәlәrdәn sayılır. Araşdırmaçılar uğurlu                 
nümuni yaranması üçün әsas amil kimi hәmin sektorlarda kiçik vә orta sahibkarlığın                       
üstün   inkişafının   prioritet   kimi   hәdәfә   alınmasını   görür  . 11

Alfred Marşal konkret regionda klaster potensialının reallaşması üçün әsas şәrtlәrdәn biri                     
kimi hәmin әrazidә ixtisaslaşma imkanlarının mövcudluğunu önә çәkib vә ixtiyari әrazi                     
daxilindә ixtisaslaşmış istehsalın mövcudluğunun 3 elementini qeyd edib: müxtәlif                 
firmaların istehsal prosesinin müxtәlif mәrәhәlәlәri vә seqmentlәri üzrә ixtisaslaşması,                 
bir‑birini dәstәklәyәn vә bir‑birinә yardım göstәrәn sahәlәrin mövcudluğu vә zәruri                   
ixtisaslı   işçi   qüvvәsinin   mövcudluğu .  12

Son on illiklәrdә isә tәcrübәdә isә klaster inkişafı üçün tәlәb olunan amillәrin sırasının                         
daha geniş olduğu üzә çıxdı. Mәsәlәn, infrasrtrukturun keyfiyyәti vә xidmәtlәrә                   
әlçatanlıq (yol, energetika infrastrukturu, informasiya‑kommunikasiya texnologiyaları,           

8    http://www.karacadag.org.tr/ContentDownload/Sanliurfa_Tekstil_ve_Hazir_Giyim_Kumelenme_Raporu.pdf   
9   “ Küme   haritalama,   analiz   ve   kümelenme   yol   haritalari      sentez   raporu ”. 
http://www.smenetworking.gov.tr/userfiles/pdf/dcp/Kume%20Haritalama%20%20Sentez%20Raporu/Kume%20Haritalama%20%
20Analiz%20ve%20Kumelenme%20Yol%20Haritalari%20%20Sentez%20Raporu.pdf 
10    “Кластерообразование   в   региональной   экономике”. 
http://meu.usue.ru/search?searchword=%D0%9A%D0%9B%D0%90%D0%A1%D0%A2%D0%95%D0%A0%D0%9E%D0%9E%D
0%91%D0%A0%D0%90%D0%97%D0%9E%D0%92%D0%90%D0%9D%D0%98%D0%95&ordering=&searchphrase=all   
11   “Şanlıurfa   ili   tekstil   ve   hazır   giyim   sektörü   kümelenme   yol   haritası   raporu”. 
http://www.karacadag.org.tr/ContentDownload/Sanliurfa_Tekstil_ve_Hazir_Giyim_Kumelenme_Raporu.pdf  
12    “Пилотные   инновационные   территориальные   кластеры   в   Российской   Федерации” 
http://cluster.hse.ru/about/library.php   

әtraf mühit, tәhlükәsizlik, bazara yaxınlıq, iqtisadi vә demoqrafik artım üçün mәnbә vә                       
imkanlar, mәdәni infrastruktur), iqtisadi fәaliyyәt üçün baza şәrtlәrin mövcudluğu                 
(sahibkarlıq tәşәbbüskarlığı, ixtisaslaşma, sәramayә varlığı, bazara giriş üçün әngәllәrin                 
az olması, rәqabәt üçün mühit), innovasiya vә tәdris‑tәlm imkanları (patentlәr,                   
elmi‑texnuki araşrırmalar, araşdırma‑tәdqiqat mәrkәzlәri, sahibkarlıq vә tәdqiqat             
institutları ilә әlaqә, universitetlәr), insan inkişafı (patentlәr, elmi‑texnuki araşrırmalar,                 
araşdırma‑tәdqiqat mәrkәzlәri, sahibkarlıq vә tәdqiqat institutları ilә әlaqә,               
universitetlәr), idarәetmә vә sosial sәrmayә (alyanslar, partnyotluq әlaqәlәri,               
institusional potensial, regional strategiyalar, etimad) hazırrda iqtisadiyyatın, elәcә dә                 
regionların   klaster   inkişafı   üçün   hәlledici   amillәr   hesab   edilir. 

Yeri gәlmişkәn ,  bәzi hallarda klasterlәrlә ixtisaslaşmış parkları tamamilә eynilәşdirirlәr.                 
Lakin klasterlәr bir‑birlәri ilә әlaqәli sektorları, ixtisaslaşmış tәdarükçülәri vә                 
tәchizatçıları, müştәrilәri, tamamlayıcı mәhsul istehsal edәn istehsalçıları vә ixtisaslaşmış                 
tәhsil, tәdris, informasiya, elmi‑tәdqiqat vә texniki dәstәk tәqdim dövlәt tәsiastlarını vә                     
qeyri‑hökumәt tәşkilatlarını ehtiva edir. Klasterlәrdә bir mәhsul (xidmәt) istehsalı üzrә                   
bütün dәyәr zәnciri yaradılır. İxtisaslaşmış parklarda isә heç dә mәhsul (xidmәt) üzrә                       
bütöv dәyәr zәncirinә görә tamamlayıcı vә dәstәklәyici qurumların bir‑birilә tam                   
әlaqәdә olması mәcburi deyil. Parklarda bәzәn parka daxil olan firmalar ortaq mәhsul                       
(xidmәt) üçün deyil, ortaq infrastruktur üçün bir araya gәlә bilirlәr. İxtisaslaşmış parklar                       
klaster kimi qәbul edilә bilәr, amma bu halda hәmin parklarda mәhsul üzrә dәyәr                         
zәnciri   bütöv   tamamlanmış   olsun. 

Klasterlәrdәn   fәrqli   olaraq   parklar   daha   kiçik   coğrafi   әrazilәri   әhatә   edirlәr  . 13

 

 

 

3.   REGIONAL   INKIŞAFIN   VӘ   KLASTER   MEXANIZMININ 
TӘTBIQI   ILӘ   BAĞLI   HÜQUQI   NORMALARIN   TӘHLILI  
 

Azәrbaycanda regionların sosial‑iqtisadi inkişafın tәmin edilmәsi ilә bağlı hüquq                 
mexanizmlәr tәyinatı üzrә müxtәlif normativ sәnәdlәr vasitәsilә müәyyәn edilir.                 
Mәsәlәn, regionlar üzrә differensial vergi sisteminin tәtbiqi, “region ağırlıqlı” (mәsәlәn,                   
aqrar sahә) iqtisadi sektorlar üzrә vergi güzәştlәrinin tәtbiqi Vergi Mәcәllәsi, büdcә                     
investisiyaları vasitәsilә bölgәlәrin üstün sәrmayә almaq imkanları büdcә qanunları                 
vasitәsilә müәyyәnlәşdirilir. Lakin bütövlkdә regionların sosial iqtisadi inkişafının tәmin                 
edilmәsi üçün hüquqi mexanizmlәrin çәrçivәsi 2 әsas sәnәdlәr Şәhәrsalma vә tikinti                     
Mәcәllәsindә vә “Әrazi quruluşu vә inzibati әrazi bölgüsü haqqında” Qanunda әks                     
olunub.   

Şәhәrsalma vә tikinti Mәcәllәsinin 19‑cu maddәsinә görә,  ölkәnin әrazilәri                 
tarazlaşdırılmış sosial, iqtisadi, ekoloji vә mәdәni inkişafın tәmin edilmәsi, insan üçün                     
әlverişli, sağlam vә tәhlükәsiz yaşayış, iş vә istirahәt üçün mühitin formalaşdırılıması                     
mәqsәdilә әrazi planlaşdırılması aparılmalıdır. Planlaşdırma üçün әsas alәtlәr әrazilәr                 
üzrә   ümumi   planlar,   baş   planlar   vә   müfәssәl   planlar   hesab   edilir.  

13    Kimya   sanayiinde   kümelenme:   kimya   parklari 
http://www.kalkinma.gov.tr/Lists/Uzmanlk%20Tezleri/Attachments/382/Kimya%20Sanayiinde%20K%C3%BCmelenme%2
0Kimya%20Parklar%C4%B1.pdf  

Әrazi quruluşu vә inzibati әrazi bölgüsü haqqında” Qanun әsasәn ölkәnin ayrı‑ayrı                     
hissәlәrindә inzibati әrazi vahidlәrinin, o cümlәdәn şәhәr, rayon, kәnd vә qәsәbәlәrin                     
tәşkili   üçün   әsas   prinsip   vә   meyarları   müәyyәn   edir.   

Eyni zamanda, müxtәlif sahә qanunları (mәsәlәn, pambıqçılığın, çayçılığın, arıçılığın vә                   
s. sahәlәrin inkişafı ilә bağlı qanunlar) da regionların sosial‑iqtisadi inkişafı ilә bağlı                       
hüquqi   sәnәdlәr   kimi   dәyәrlәndirilә   bilәr. 

Regionların sosial iqtisadi inkişafının tәmin edilmәsindә hökumәtin istifadә elәdiyi әsas                   
alәt mxtәlif dövlәt proqramları, hökumәtin qәbul etdiyi strategiya vә konsepsiyalardır.                   
Hazırda bölgә inkişafı ilә bağlı birbaşa vә dolayısı ilә әlaqәli olan sәnәdlәr                       
aşağıdakılardır: 

● Regionlarının   20142018ci   illәrdә   sosialiqtisadi   inkişafı   Dövlәt   Proqramı 
● 20122020ci   illәrdә   üzümçülüyün   inkişafına   dair   Dövlәt   Proqramı 
● Kurortların   20092018ci   illәrdә   inkişafı   üzrә   Dövlәt   Proqramı 
● “Azәrbaycan   2020:   Gәlәcәyә   baxış”   Konsepsiyası. 

 Regionların inkişafı üzrә dövlәt proqramında ölkәnin bütün iqtisadi rayonları                   
üzrә sosialiqtisadi, kommunal infrastrtukturun inkişafın tәmin edilmәsi üzrә               
fәaliyyәt   vә   tәdbirlәr   müәyyәn   edilib.  
“Azәrbaycan 2020: Gәlәcәyә baxış” Konsepsiyasında isә regionların tarazlı inkişafı ilә                   
bağlı hәdәflәr әks olunub.  Bölgәlәrdә dövlәt vә özәl sektorun investisiya siyasәtinin                     
әlaqәlәndirilmәsi, müxtәlif sosial‑iqtisadi göstәricilәrә görә iqtisadi rayonlar arasında               
kәskin fәrqlәrin aradan qaldırılması, iqtisadi qәrarların qәbul olunmasında yerli                 
özünüidarәetmә orqanlarının çevikliyinin artırılması, bölgәlәrin kommunal infrastruktur             
vә yol tәminatının yaxşılaşdırılması, sosial xidmәtlәrin sәviyyәsinin yüksәldilmәsi,               
informasiya texnologiyalarının tәtbiqinin genişlәndirilmәsi regional inkişaf prioritetlәri             
kimi   müәyyәn   edilib.  

Digәr sahә proqramları isә “region ağırlıqlı” sahәlәrin (turizm, kәnd tәsәrrüfatı vә s.)                       
inkişafını   hәdәfә   alıb. 

Klasterlәrin formalaşdırılması vә fәaliyyәtinin tәnzimlәnmәsi ilә bağlı hüquqi normalara                 
gәldikә, Azәrbaycan qanunvericiliyindә “klaster” anlayışına hüquqi yanaşmanı             
müәyyәnlәşdirәn, klasterlәrin tәşkilini vә fәaliyyәtini tәnzimlәyәn ayrıca             
normativ‑hüquqi akt mövcud deyil. Yalnız ayrı‑ayrı normativ sәnәdlәrdә klasterlәrin                 
yaradılması ilә bağlı mәhdud sayda hüquqi müddәalar әks olunub. Mәsәlәn,                   
“Pambıqçılıq haqqında” Qanunun 5.0.2‑ci maddәsi pambıqçılığın klasterlәr әsasında               
inkişafı tәmin edilmәlidir . Eyni zamanda, bu qanunun tәtbiqi ilә bağlı әlavә tәdbirlәrә                       14

dair prezident fәrmanına әsasәn, pambıqçılığın klasterlәr әsasında inkişafının tәmin                 
edilmәsini Kәnd Tәsәrrüfatı Nazirliyi İqtisadi İnkişaf Nazirliyi ilә razılaşdırmaqla hәyata                   
keçirmәlidir . 15

Bundan әlavә, “2011‑2013‑cü illәr üçün qeyri‑neft mәhsullarının ixracının             
stimullaşdırılmasına dair Tәdbirlәr Planı”nın tәsdiq edilmәsi barәdә Nazirlәr Kabinetinin                 
8 fevral 2011‑ci il 40 saylı sәrәncamına әsasәn, sәnaye klasterlәrinin yaradılması nәzәrdә                     
tutulur . 16

14    http://www.eqanun.az/framework/19873  
15    http://www.eqanun.az/framework/21380  
16    http://www.eqanun.az/framework/21350  

Bir sıra normativ‑hüquqi aktlar da tәcrübәdә klasterlәrin formalaşdırılmasına töhfә verә                   
bilәr.   Hәmin   sәnәdlәrә   daxildir: 

● Nazirlәr Kabinetinin 13 may 2015cı il tarixli, 186 saylı qәrarı ilә                     
tәsdiqlәnәn “Sәnaye mәhәllәlәri haqqında Nümunәvi Әsasnamә”. Sәnәd             
sahibkarlıq fәaliyyәtinin hәyata keçirilmәsi üçün zәruri infrastruktura malik olan,                 
kiçik vә orta sahibkarlar tәrәfindәn mәhsul istehsalı vә xidmәt göstәrilmәsi üçün                     
istifadә edilәn әrazidә sәnaye mәhәllәlәrinin dövlәt tәrәfindәn yaradılması, idarә                 
edilmәsi vә onlarda sahibkarlıq fәaliyyәtinin hәyata keçirilmәsi ilә bağlı                 
mәsәlәlәri tәnzimlәyir. Belә mәhәllәlәrin tәşkili, idarә olunması vә inkişafı dövlәt                   
adından tәyin edilәn idarәedici tәşkilat tәrәfindәn hәyata keçirilir. İdarәedici                 
tәşkilat sәnaye mәhәllәsinin fәaliyyәtinә görә cavabdehdir vә sәnaye               
mәhәllәsinin iştirakçısı kimi fәaliyyәt göstәrә bilmәz. İdarәedici tәşkilat Sәnaye                 
mәhәllәsinin fәaliyyәtinin tәşkili mәqsәdi ilә mәhәllә üçün ayrılmış torpaq sahәsi                   
istifadәyә yararlı vәziyyәtә gәtirilir, infrastrukturunu qurur, mәslәhәt, treninq,               
peşә hazırlığı vә sahibkarlıq fәaliyyәtinin sәmәrәli hәyata keçirilmәsi üçün digәr                   
xidmәtlәrin   göstәrilmәsinu   tәmin   edir.  

● Nazirlәr Kabinetinin 01 avqust 2016cı il tarixli, 286 saylı qәrarı ilә                     
yaradılan XızıXaçmaz, Quba, Qusar turizm vә rekreasiya zonaları.  Sәnәdә                 
әsasәn, göstәrilәn әrazilәrdә turizm vә rekreasiya zonalarının hüduqları               
ümumilikdә 97.2 min hektar әrazini әhatә edir. Müvafiq qәrarla bu zonaların hәr                       
birinin   xәritәlәri   dә   tәsdiqlәnib. 

● Nazirlәr Kabinetinin 27 sentyabr 2016cı il tarixli, 370 saylı qәrarı ilә                     
tәsdiqlәnәn “Birgә texnologiyalar parkının fәaliyyәtinin tәşkili vә idarә               
olunması Qaydası”.  Qaydalar özәl vә xarici investisiyaları innovasiya vә yüksәk                   
texnologiyalar sahәsinә cәlb etmәklә, texnoparkın qurulmasına nail olmaq üçün                 
dövlәt, bәlәdiyyә vә ya xüsusi mülkiyyәtdә olan torpaqlarda investorla birgә                   
texnopark yaradılması üçün hüquqi imkanları vә mexanizmlәri nәzәrdә tutur.                 
Yәni, bu hüquqi aktdan vә “Texnologiyalar parkı haqqında Nümunәvi                 
Әsasnamә”dәn çıxış edәrәk investorlar dövlәt‑özәl sektor әmәkdaşlığı әsasında               
regionlarda ortaq texnologiya (innovasiya vә yüksәk texnologiyalar) parkları               
yarada bilәrlәr. Birgә texnoparkın fәaliyyәtinin tәşkili mәqsәdi ilә onlar üçün                   
ayrılmış әrazi istifadәyә yararlı vәziyyәtә gәtirilmәli, birgә texnoparkın               
infrastrukturu,   inkubator   vә   texnologiya   transferi   mәrkәzi   yaradılmalıdır;  

● Ölkә prezidentinin 15 may 2014cü il tarixli fәrmanı ilә tәsdiqlәnәn                   
“Texnologiya parkları haqqında Nümunәvi Әsasnamә”.  Sәnәd dövlәt             
tәrәfindәn texnologiya parklarının yaradılması, idarә edilmәsi vә onlarda               
sahibkarlıq fәaliyyәtinin hәyata keçirilmәsi ilә bağlı mәsәlәlәri tәnzimlәyir.               
Әsasnamәyә görә, texnologiyalar parkı innovasiya mәhsulunun vә yüksәk               
texnologiyaların hazırlanması, işlәnilmәsi vә ya tәkmillәşdirilmәsi mәqsәdi ilә               
elmi tәdqiqatların vә tәcrübә‑konstruktor işlәrinin aparılması, onların             
nәticәlәrinin sәnaye, xidmәt vә digәr sahәlәrdә tәtbiqi (kommersiyalaşdırılması)               
üçün zәruri infrastrukturu, maddi‑texniki bazası vә idarәetmә qurumları olan                 
әrazidir. Parkın idarәedici tәşkilatı texnoparkın fәaliyyәtinin tәşkilini, idarә               
olunmasını vә inkişaf etdirilmәsini hәyata keçirәn dövlәtә mәxsus kommersiya                 
hüquqi   şәxsi;   

4.ӘRAZI   KLASTERLӘRININ   FORMALAŞDIRILMASI 
SAHӘSINDӘ   DÖVLӘT   SIYASӘTI  
 

Regional klasterlәrin inkişafı ilә bağlı dövlәt siyasәtinin çәrçivәlәri vә istiqamәtlәri son                     
illәr qәbul edilәn müxtәlif dövlәr proqramlarında, hökumәtin konsepsiya vә                 
strategiayalarında   әks   olunub.  

Mәsәlәn, “2012‑2020‑ci illәrdә Azәrbaycan Respublikasında üzümçülüyün inkişafına             
dair Dövlәt Proqramı”na әsasәn 2012‑2016‑cı illәrdә ölkәdә üzüm istehsalı vә emalı                     
sahәsindә   klaster   yanaşmanın   tәtbiqi   baş   vermәli   idi . 17

“Azәrbaycan 2020: gәlәcәyә baxış” İnkişaf Konsepsiyasında qeyd edilir ki,  iqtisadiyyatın                   
klasterlәr әsasında inkişafı çәrçivәsindә neft, qaz emalı vә neft‑kimya zavodlarından                   
ibarәt kompleksin inşası tәmin edilmәli,  ölkәnin bölgәlәrindә iqtisadiyyatın prioritet                 
sahәlәri   üzrә   әrazi‑istehsal   klasterlәri   yaradılmalıdır .  18

“Azәrbaycan Respublikasında sәnayenin inkişafına dair 2015‑2020‑ci illәr üçün Dövlәt                 
Proqramı”na görә, sәnaye klasterlәrinin yaradılması vә regional inkişaf hökumәtin                 
qarşısında duran vәzifәlәrdәn biri kimi müәyyәn edilir. Proqramda qeyd edilir ki,                     
sәnaye klasterlәrinin tәşviqi vә inkişafını tәmin etmәk üçün 2015‑2020‑ci illәr әrzindә                     
sәnaye klasterlәrinin yaradılmasına dair tәkliflәr hazırlanmalı vә müvafiq tәdbirlәr                 
hәyata keçirilmәlidir. Bu fәaliyyәtә әsas mәsul qurum kimi İqtisadiyyat Nazirliyi                   
müәyyәn   edilib . 19

Yeni tәsdiqlәnәn milli iqtisadiyyatın inkişafına dair Strateji Yol Xәritәsindә klaster                   
yanaşmasının tәtbiqinә daha çox diqqәt yetirilir. Mәsәlәn,  “Azәrbaycan               
Respublikasının milli iqtisadiyyat perspektivi üzrә Strateji Yol Xәritәsi”nә görә,                 
Azәrbaycanda regionlarda işçi qüvvәsinin Bakı şәhәrinә nisbәtәn әhәmiyyәtli sәviyyәdә                 
ucuz olması bölgәlәrdә әmәktutumlu klaster inkişafı üçün böyük potensial                 
formalaşdırır. Bu baxımdan әyalәtlәrdә tәhsil‑tәlim prosesi vә ixtisaslı kadr hazırlığı,                   
klaster yaratma tәşәbbüslәrinin dәstәklәnmәsi әsas prioritetlәr sәrasına daxil edilib.                 
Universitet klasterlәrinin “tәhsil–tәdqiqat–innovasiya” zәncirinin effektivliyini artıra           
bilәcәyi nәzәrә alınaraq bәzi ixtisaslaşmış universitetlәrdә klasterlәrin yaradılmasının               
tәşviqi, bu klasterlәrdә әldә olunan elmi nәticәlәrin istehsala tәtbiqinin stimullaşdırılması                   
nәzәrdә   tutulur.  
“Tәhsil‑elm‑istehsal” infrastrukturunun çevik işlәmә mexanizminin qurulması üçün             
regional vә funksional universitet vә istehsal klasterlәrinin yaradılması ilә bağlı                   
fәaliyyәtlәr hәvәslәndirilәcәkdir. Çoxsәviyyәli fasilәsiz tәhsil sisteminin, universitet             
komplekslәrinin, elmi tәdqiqat müәssisәlәri (AMEA vә sahә institutları) vә onların                   
fәaliyyәtinin iqtisadi effektivliyini artıran istehsal vә xidmәt sahәlәrinin inkişafının                 
dәstәklәnmәsi   dә   nәzәrdә   tutulan   tәdbirlәr   sırasındadır.  

Azәrbaycan aqrobiznes sektorunda әmәk mәhsuldarlığının artırılmasına tәminat             
sisteminin, istehsalın vә innovasiya fәaliyyәtinin stimullaşdırılmasını tәşviq etmәklә nail                 

17http://www.eqanun.az/framework/22694  
18    http://www.eqanun.az/framework/25029 
19    http://www.eqanun.az/framework/28964  

ola bilәr. Müxtәlif sektorlarda çalışan ixtisaslı işçilәrә tәlimlәr vermәk, sahibkarlara daha                     
çox mәnfәәt әldә etmәkdә vә ehtiyac duyduqları fәaliyyәtlәri inkişaf etdirmәkdә kömәk                     
etmәk   üçün   tәlim‑tәdris   mәrkәzlәri   vә   aqroklasterlәr   yaradılacaqdır. 

Dәstәklәyici sistemin qurulmasına infrastrukturun tәkmillәşdirilmәsi, әmәk tәlimlәri,             
әmәk normaları, ticarәt müqavilәlәri vasitәsilә bazarlara çıxış imkanının asanlaşdırılması                 
vә sürәtlәndirilmәsi, elәcә dә sәnaye mәrkәzlәri vә ya sәnaye platformaları vasitәsilә                     
klasterәsaslı inkişafa şәrait yaradılması daxildir. Azәrbaycanda qeyd olunan bütün                 
istiqamәtlәr üzrә sәylәr davam etdirilir. Son onillikdә dövlәt infrastrukturunun                 
tәkmillәşdirilmәsi istiqamәtindә sәmәrәli investisiya layihәlәri hәyata keçirilmiş, peşә               
tәhsili vә tәlimlәrinin inkişaf sәviyyәsini yüksәltmәk üçün müxtәlif fәaliyyәt planları icra                     
edilmiş, o cümlәdәn kәnd tәsәrrüfatı sәnayesi, ağır maşınqayırma vә logistika kimi                     
sektorlarda   klasterәsaslı   inkişaf   yanaşması   qәbul   edilmişdir. 

Fәaliyyәt göstәrәn istehsal müәssisәlәrindә insan resursları üzrә bacarıqların               
tәkmillәşdirilmәsi vә inkişaf etdirilmәsi, klasterli inkişaf üçün işçi qüvvәsinin                 
hazırlanması vә tәkrar hazırlanması prosesi davam etdirilәcәk, işә qәbul vә tәlim                     
mexanizmini tәkmillәşdirmәk üçün müxtәlif stimullaşdırıcı vә tәşviqedici tәdbirlәr               
hәyata   keçirilәcәkdir.  

Müәyyәn edilmiş prioritet sektorlarda fәaliyyәt göstәrәn müәssisәlәrin transmilli               
şirkәtlәrlә әlaqәlәrinin qurulması istiqamәtindә tәşviqedici tәdbirlәr görülәcәkdir.             
Fәaliyyәtinin stimullaşdırılması mәqsәdilә cәlb edilәn şirkәtlәrә nәticәlәrә әsaslanan               
güzәştlәr, investisiya subsidiyaları tәklif edilә bilәr. Bu güzәştlәr istehsalın hәcminin                   
artırılmasına, dövlәt subsidiyaları hesabına bir sıra kiçik yerli subtәchizatçılar klasterinin                   
yaradılmasına vә әlavә şirkәtlәrin cәlb edilmәsinә imkan yarada bilәr. Bu amillәr isә öz                         
növbәsindә,   әmәk   mәhsuldarlığını   yüksәldәcәkdir . 20

“ Azәrbaycan Respublikasında logistika vә ticarәtin inkişafına dair Strateji Yol                 
Xәritәsi”nә  әsasәn, Әlәt qәsәbәsindә yerlәşәn azad ticarәt zonasında müxtәlif sahәlәr                   
üzrә klasterlәrin inkişafı üçün sәnaye vә altsәnaye sektorları yaradılacaq. Bu sektorların                     
potensialını qiymәtlәndirәcәk işçi qrupun yaradılması nәzәrdә tutulur. Eyni zamanda,                 
sәnәddә vurğulanır ki, yeni Bakı Limanı әrazisindә prioritet sәnaye sahәlәrinin                   
tәsdiqlәnmәsi üçün strateji tәrәfdaşlarla intensiv görüşlәr keçirilәcәk, infrastruktur vә                 
әlavә xidmәtlәrә olan ehtiyacların düzgün müәyyәn olunması üçün bu klasterlәr üzrә                     
fәaliyyәt planları hazırlanacaq. Yol Xәritәsinә görә, klasterlәr üzrә hesablamalar                 
hazırlandıqdan sonra Bakı Limanı tәrәfindәn azad ticarәt zonasının emal klasterlәri ilә                     
bağlı investisiya planları işlәnәrәk potensial investorlara tәqdim edilәcәk, yerli vә                   
beynәlxalq investorlar vә emal şirkәtlәri azad ticarәt zonadakı prioritet sәnaye sahәlәri                     
üzrә obyektlәr tikmәyә dәvәt olunacaqdır. Hökumәtin yanaşması budur ki, yeni Bakı                     
Limanı kompleksi tәrәfindәn azad ticarәt zonanın inkişafının aparıcı qüvvәsi kimi                   
investisiya qoyuluşlarına dair ilkin öhdәliklәri öz üzәrinә götürәcәk şirkәtlәr müәyyәn                   
edilmәli, investorların layihәyә etimadının daha da artırılması vә emal klasterinә digәr                     
potensial investorların cәlb edilmәsi mәqsәdilә yeni Bakı Limanı kompleksi bu                   
öhdәliklәrdәn layihәyә investorların inamını göstәrәn yaxşı nümunә kimi istifadә                 
etmәlidir. Öz növbәdindә, yeni Bakı Limanı kompleksi hәmin şirkәtlәrlә tәrәfdaşlıq                   
etmәklә azad ticarәt zonaları üzrә tәkliflәri tәkmillәşdirmәli vә mәslәhәtlәşmәlәr                 
әsasında   sahәyә   investisiya   qoyuluşu   edәn   başqa   şirkәtlәr   dә   müәyyәnlәşdirmәlidir  . 21

“Azәrbaycan Respublikasında telekommunikasiya vә informasiya         

20    http://president.az/articles/21993  
21    http://president.az/articles/22383  

texnologiyalarının inkişafına dair Strateji Yol Xәritәsi”nә әsasәn , startapların vә                 
innovasiyalı müәssisәlәrin inkişafını stimullaşdırmaq mәqsәdilә klasterlәrin yaradılması             
nәzәrdәn   keçirilәcәkdir . 22

“Azәrbaycan Respublikasında kiçik vә orta sahibkarlıq sәviyyәsindә istehlak               
mallarının istehsalına dair Strateji Yol Xәritәsi”nә  görә, KOS subyektlәrinin                 
bazarlarda mövqelәrinin qorunub saxlanılması vә istehsal xәrclәrinin azaldılması               
mәqsәdilә horizontal vә vertikal klasterlәrin yaradılması vacibdir. Belә ki, bu klasterlәr                     
vasitәsilә KOS subyektlәri öz xәrclәrinin optimallaşdırılması hesabına miqyas effektinә                 
nail olurlar. Sәnәdә görә, sәnaye klasterlәri daxilindә istehsal olunan mәhsullarda KOS                     
subyektlәrinin payının 40 faizә çatdırılması, 3 innovasiyayönümlü regional klasterin                 
yaradılması hәdәf göstәricilәri olaraq müәyyәn edilib. KOS evindә fәaliyyәt göstәrәcәk                   
mәlumat mәrkәzinin sahibkarlara sәnaye klasterlәrilә bağlı zәruri xidmәtlәr vә                 
mәlumatlar   tәqdim   etmәsi   nәzәrdә   tutulur.  

Sәnәddә vurğulanır ki, son dövrlәr yaradılmış sәnaye parkları vә mәhәllәlәri                   
klasterlәşmә siyasәtinin bünövrәsini tәşkil edir. Belә ki, Sumqayıt Kimya Sәnaye Parkı,                     
Balaxanı Sәnaye Parkı artıq fәaliyyәt göstәrir, Mingәçevir vә Pirallahı sәnaye                   
parklarının tәşkili istiqamәtindә tәdbirlәr görülür. Eyni zamanda, Neftçala vә Masallı                   
sәnaye mәhәllәlәrinin yaradılması kiçik vә orta sahibkarlığın klasterlәşmәsi baxımından                 
xüsusilә qeyd edilmәlidir. Ancaq qurulan sәnaye parkları vә mәhәllәlәri sahibkarların                   
könüllü klaster formalaşdırmasına әsasәn deyil, dövlәtin tәşәbbüsünә söykәnәrәk               
yaradılmışdır. Klaster modelinin ölkә sәnayesindә tәtbiqi tәcrübәsi artıq mövcuddur. Bu                   
klasterlәr vertikal sәnaye klasteri (mәhsulların istehsalından başlayaraq son istehlakçıya                 
qәdәr olan tәchizat zәncirini özündә әks etdirәn klaster) modeli әsasında                   
formalaşmasına baxmayaraq, klasterlәrә mәxsus bütün keyfiyyәtlәri әhatә             
etmәdiyindәn, bu cür klasterlәrin fәaliyyәtinin effektivliyi qәnaәtbәxş sәviyyәdә               
deyildir. Lakin bir mәsәlәni xüsusilә vurğulamaq lazımdır ki, gәlәcәkdә xüsusi iqtisadi                     
zonaların, sәnaye parklarının, sәnaye mәhәllәlәrinin vә s. tәkcә dövlәt vәsaitlәri ilә                     
dövlәt tәrәfindәn deyil, hәm dә özәl sektor tәrәfindәn yaradılması tәşviq edilәcәkdir.                     
Bununla yanaşı, biznes tәrәfdaşlığı tәşәbbüslәri, әsas etibarilә, mövcud vә yeni                   
yaradılacaq sәnaye zonalarında vә sәnaye klasterlәrindә geniş tәtbiq edilәcәkdir.                 
Azәrbaycanda biznes tәrәfdaşlığının güclәndirilmәsi KOS‑un inkişafına müsbәt tәsir               
göstәrәcәk, KOS subyektlәrinin rәqabәt qabiliyyәtini artıracaq vә onların xarici                 
bazarlara   çıxış   imkanları   genişlәndirilәcәkdir.  

Sәnәddә nәzәrdә tutulan tәdbirlәrdәn biri budur ki, KOS subyektlәri üçün özәl                     
investisiyalara әsaslanan yeni özәl sәnaye klasterlәri yaradılsın. Qeyd edilir ki,                   
Azәrbaycanda KOS subyektlәrinin rәqabәtqabiliyyәtliliyini artırmaq üçün yaradılacaq             
yeni sәnaye klasterlәrindә KOS subyektlәrinin әmәkdaşlıq ehtiyaclarını vә tәlәbatını                 
öyrәnmәk mәqsәdilә xüsusi sorğular keçirilәcәk vә texniki‑iqtisadi әsaslandırmalar               
aparılacaqdır. Araşdırmalar zamanı hәm vertikal sәnaye klasteri modeli, hәm dә                   
horizontal sәnaye klasteri modeli tәhlil edilәcәk, onların hәr birinin ölkә üçün                     
üstünlüklәri vә çatışmazlıqları müәyyәn edilәcәkdir. Sәnaye klasteri mexanizminin               
effektivliyini artırmaq üçün regional iqtisadiyyatda rәqabәt gücü nisbәtәn yüksәk olan                   
vә dövlәt dәstәyi ilә qısa müddәtdә maksimum nәticәnin әldә edilә bilәcәyi sahәlәr                       
müәyyәnlәşdirilәcәkdir.  

Nәzәrdә tutulan tәdbirlәrdәn biri budur ki, KOS agentliyi mövcud sәnaye klasterlәrinin                     
rezidentlәri olan sahibkarlıq subyektlәri üçün yeni imtiyazların tәtbiqi üzrә araşdırmalar                   

22    http://president.az/articles/22382   

aparsın, sahibkarlar üçün әn faydalı olan güzәşt vә imtiyaz mexanizmlәri klasterlәrdә                     
tәtbiq olunsun. Xüsusilә dә әsas vergilәr (hüquqi vә fiziki şәxslәrin mәnfәәt, gәlir,                       
torpaq, әmlak vergilәri vә idxal olunan avadanlıqlara görә ӘDV) üzrә güzәştlәrin                     
davam etdirilmәsi, KOS subyektlәri üçün güzәştli kreditlәrin ayrılması, investisiya                 
layihәlәri ilә bağlı ikitәrәfli investisiya sazişlәrinin bağlanması әsas mexanizmlәr kimi                   
nәzәrdә   tutulub.  

Biznes inkubatorları, ali, orta ixtisas vә peşә tәhsili müәssisәlәri ilә sәnaye klasterlәri                       
arasında sәmәrәli әmәkdaşlığın qurulması, innovasiyayönümlü regional klasterlәrin             
yaradılması   sәnәdin   әsas   hәdәflәri   sırasındadır . 23

“Azәrbaycan Respublikasında ağır sәnaye vә maşınqayırmanın inkişafına dair               
Strateji Yol Xәritәsi”nә әsasәn,  bu sahәlәrdә sәnaye klasterlәrinin yaradılmasının                 
tәşviqi   dәstәk   hökumәtin   prioritetlәri   sırasındadır . 24

Azәrbaycan Respublikasında kәnd tәsәrrüfatı mәhsullarının istehsalına vә             
emalına dair Strateji Yol Xәritәsinә görә,  ümumilikdә ölkәdә aqrar‑sәnaye                 
inteqrasiyasının aşağı sәviyyәdә olması, tәbii olaraq, regionlar üzrә әrazi klasterlәrinin                   
dә zәif inkişafını şәrtlәndirmişdir  . İstehsalın xarakterinә uyğun olaraq üzüm, pambıq,                   25

tütün vә tәbii çayın ilkin emalı müәssisәlәri hәmin mәhsulların istehsal edildiyi                     
regionlarda yerlәşsә dә, bu cür әrazi klasterlәrinin yaranmasına sәbәb olmamışdır. Belә                     
ki, bu müәssisәlәrdә yalnız ilkin emal proseslәri hәyata keçirilir. İlkin emaldan keçәn                       
mәhsul isә ya ixrac olunur, yaxud da istehlak bazarlarında yerlәşәn müәssisәlәrdә son                       
mәhsula çevrilir. Hәmçinin, XXI әsrin әvvәllәrindәn başlayaraq aqroәrzaq mәhsulları                 
istehsalı sistemindә tәtbiq edilәn vә әrazi klasteri yanaşmasına әsaslanan yeni biznes                     
texnologiyalarından biri kimi çıxış edәn aqroparkların ölkәmizdә yaradılmasına               
başlanılmışdır. Kәnd tәsәrrüfatı mәhsullarının istehsalı vә emalı sәnayesi               
rәqabәtqabiliyyәtli istehsalın hәcminin artırılması yolu ilә güclәndirilәcәkdir vә belә                 
artıma nail olmaq üçün әsas diqqәt qabaqcıl aqrotexniki qaydaların vә                   
avtomatlaşdırmanın tәtbiqinә әsaslanan intensiv tәsәrrüfatların yaradılmasına           
yönәldilәcәkdir. Bu zaman ölkәdә hәr bir bölgәnin potensialı nәzәrә alınacaq, o                     
cümlәdәn qrup şәklindә xüsusi istehsal sahәlәrinin (klasterlәrin) vә altsektorların                 
yaradılması istiqamәtindә tәdbirlәr görülәcәk, kәnd tәsәrrüfatı mәhsullarının istehsalı vә                 
emalı sahәsinin tәkmillәşdirilmәsi istiqamәtindә görülәn tәdbirlәr nәticәsindә yaranan               
istehsalçıların dәyәr zәnciri boyunca yüksәk dәyәr gәtirәn sahәlәrdә fәal iştirakı tәmin                     
edilәcәkdir.  

Aqroparklar, aqrobiznes inkubatorları vә startaplar şәbәkәsi aqrar sahәdә klaster                 
yanaşmasını tәtbiq etmәk imkanlarını artırır vә aqroklasterlәr mәhsul istehsalını                 
artırmaq,   ixrac   potensialını   güclәndirmәk   baxımından   mühüm   vasitә   hesab   edilir.  

Aqroparklar yerli vә xarici investorları cәlb edәn biznes mühitinin yaradılması üçün bir                       
sıra mәqsәdyönlü tәdbirlәrin hәyata keçirilmәsinә şәrait yaradır. Aqropark modeli                 
kompleks müәssisәlәrlә müqayisәdә daha yüksәk sәviyyәdә mәrkәzlәşmiş vә geniş                 
miqyasda fәaliyyәt göstәrәn emal mәrkәzlәrinin yaradılmasına xidmәt edәrәk klaster                 
(qruplaşdırma) yanaşması әsasında qurulur. Aqroparklar logistika infrastrukturuna             
yaxın yerlәşmәklә yerli vә xarici bazarlara çıxış imkanlarını artırır, ixracın lazımi                     
sәviyyәdә   reallaşmasına   vә   beynәlxalq   investorların   cәlb   edilmәsinә   şәrait   yaradır.   

Sәnәdә görә, aqrar sәnaye klasterlәrinin dәstәklәnmәsi hökumәtin hәdәflәri sırasınadır.                 

23    http://president.az/articles/22197  
24    http://president.az/articles/22139  
25    http://president.az/articles/22110  

Bu hәdәfә çatmaq üçün aqroparkların planlaşdırılması vә onların investisiya                 
ehtiyaclarının müәyyn edilmәsi vacibdir. Aqroparkların layihәlәndirilmәsi işlәri üçün, ilk                 
növbәdә, nәzәrdә tutulan aqroparkın optimal yeri vә sahәsi müәyyәn edilmәli, tәklif                     
edilmiş müxtәlif dәyәr zәncirlәri üzrә istehsal vә bazar imkanlarının tәhlili әsasında                     
sәnaye sahәlәrinin mәqsәdi, daha sonra isә istehsal sәviyyәlәri üzrә hәdәflәri,                   
müәssisәlәrin növü vә fәaliyyәt istiqamәtlәri (mәsәlәn, istehsal, emal, saxlanma vә                   
dәstәk xidmәtlәri) vә nәhayәt, hәmin müәssisәlәr üçün dәstәk xidmәtlәri üzrә dövlәt                     
(mәsәlәn, elmi araşdırma işlәrinin aparılması) vә özәl sektorun iştirakının (mәsәlәn,                   
maliyyә   xidmәtlәrinin   göstәrilmәsi)   әsas   istiqamәtlәri   dәqiqlәşdirilmәlidir.  

Azәrbaycan Respublikasında ixtisaslaşmış turizm sәnayesinin inkişafına dair             
Strateji Yol Xәritәsinә  әsasәn, turizm‑rekreasiya zonalarında (TRZ) turizm klasterlәri                 
yaradılacaq  . Mәdәniyyәt vә Turizm Nazirliyi TRZ‑lәrin әrazisindә olan turizm                 26

potensialından daha sәmәrәli istifadәni tәmin etmәk üçün hәr bir zona üzrә makro                       
sәviyyәdә turizm klasterini müәyyәn edәn strateji planın hazırlanmasını tәmin etmәli,                   
turizm klasterinә uyğun olaraq zonaların baş vә cari planları hazırlanmalıdır. Hökumәt                     
hesab edir ki, TRZ‑lәrdә turizm klasterinә uyğun turizm xidmәti infrastrukturunun                   
yaradılması bu mәkanda davamlı fәaliyyәti, sәmәrәli idarәetmәni, keyfiyyәtli xidmәti                 
vә   turistlәr   üçün   cәlbediciliyi   artıracaqdır.  

 

 

 

5.   ӘRAZI   KLASTERLӘRININ   INKIŞAFINA   MANE   OLAN   ӘSAS 
FAKTORLAR  
 

Әrazi klasterlәrinin inkişafı çoxsaylı faktorların tәsiri altında formalaşır. Effektiv                 
hazırlanan vә hәyata keçirilәn bölgә inkişafı siyasәtinin, regional inkişafın güclü                   
instutional potensialının mövcud olduğu mühitdә әrazi klasterlәrinә mane olan                 
faktorların sayı mәhdud olur. Başqa sözlә, coğrafi klasterlәrin inkişafı bilavasitә regional                     
sosial‑iqtisad   inkişaf   sәviyyәsindәn   asılıdır.   

İqtisadi   Әmәkdaşlıq   vә   İnkişaf   Tәşkilatının   ekspertlәri   regional   klasterlәrin   inkişafına 
mane   olan   amillәri   aşağıdakı   kimi   qruplaşdırır :  27

 

1) Sahibkarlıq tәşәbbüskarlığının yetәrincә yüksәk olmaması.  Tәşkilatın             
ekspertlәri hesab edir ki, bu xüsusilә özünü sahibkarlıq sektorunun elmi araşdırmalara                     
vә innovasiyalara zәif maraq göstәrmәsindә әks etdirir. Dünya Bankının statistikasına                   
әsasәn, inkişaş etmiş ölkәlәrdә araşdırma vә inkiaşaf (R&D) xәrclәrinin ÜDM‑dә payı                     
2‑4% intervalında dәyişir. Әn yüksәk göstәrici İsrail, Finlandiya vә Koreya kimi iqtisadi                       
baxımdan qabaqcıl ölkәәrdә müşahidә edilir . Eyni zamanda, adı qeyd olunan                   28

ölkәlәrdә araşdırma vә inkişaf (R&D) üzrә xәrclәmәlәrin әhәmiyyәtli hissәsi mәhz                   
biznes sektoru tәrәfindәn reallaşdırılır. Mәsәlәn, İsraildә araşdırma vә inkiaşaf                 
xәrclәrinin 80%‑dәn bir qәdәr çoxu mәhz sahibkarların payına düşür. Ümumilikdә                   

26    http://president.az/articles/22134   
27    Clusters,   Innovation   and   Entrepreneurship.   OECD   2009 
http://www.clusterpolisees3.eu/ClusterpoliSEEPortal/resources/cms/documents/2009_OECD_Clusters_Innovation_and_Entrepreneurship.pdf  
28    http://data.worldbank.org/indicator/GB.XPD.RSDV.GD.ZS  

inkişaf etmiş ölkәlәrin demәk olar ki, hamısında tәdqiqat vә araşdırma ilә bağlı xәrclәrin                         
orta hesabla 50‑80%‑i mәhz biznes sektorunun, yerdә qalan hissәsi isә hökumәtin vә                       
universitetlәrin   hesabına   tәmin   edilir.    29

Dünya Bankının mәlumatına görә, Azәrbaycanda araşdırma vә inkişaf üzrә xәrclәrinin                   
ÜDM‑dә payı tәxminәn 0.2% әtrafındadır. Dövlәt Statistika Komitәsinin tәdqiqat vә                   
işlәmәlәrlә bağlı xәrclәrin strukturuna dair mәlumatına görә, hәmin xәrclәmәlәrdә                 
biznes   sektorunun   xüsusi   çәkisi   cәmi   5%   tәşkil   edir .   30

2) KOSların klasterlәrә zәif cәlb edilmәsi.  Klasterlәşmәnin uğurlu nümunәlәrinin                 
yarandığı ölkәlәrin hamısında klasterlәrin aparıcı oyunçuları sırasında KOS‑ların xüsusi                 
yeri   var.  

3) İlkin kapitalın olmaması.  Klasterlәrinn inkişafında potensial olaraq önәmli rol almalı                     
olan KOS‑ların, ilik növbәdә yeni yaranan firmaların xeyli hissәsi adәtәn ilkin kapitalın                       
olmamasından әziyyәt çәkirlәr. Startaplar üçün maliyyәyә çıxışı asanlaşdıran               
mexanizmlәrin zәif inkişaf etdiyi, KOS‑ların müxtәlif tәşviq mexanizmlәri ilә rәqabәt                   
potensialının güclәndirilmәdiyi şәraitdә klasterlәrin formalaşması, iqtisadiyyatda aparıcı             
rol   oynaması   çәtin   baş   verir.    

4) İxtisaslı kadrların çatışmazlığı.  Klaster  inkişafı mәhz dәrin ixtisaslaşmanı nәzәrdә                   
tutur vә peşәkar biliklәrә, zәruri bacarıqlara vә dar ixtisaslaşmaya malik kadrların                     
tәlәbatı   ödәmәmәsi   klaster   inkişafı   üçün   әngәllәr   yaradır. 

5) Klaster siyasәtindә әlaqlәndirmәnin e䈔ektiv qurulmaması.  Uğurlu klasterllәr  3                 
vacib elementdәn formalaşır: aparıcı firmalar (bilavasitә mәhsul vә ya xidmәti istehsalı                     
edәn biznes sebyektlәri); iqisadi әlaqәlәrin qurlulduğu sektorlar (xammal tәdarükçülәri,                 
istehsalı amlillәrinin istehsalçıları, mәslәhәt xidmәtlәri tәqdim edәnlәr vә s.) vә                   
dәstәklәyici tәsisatlar (universitetlәr, araşdırma insitutları, peşә tәhsili qurumları,               
tәnzimlәyici fәaliyyәtlәri hәyata keçirәn qurumlar, laborotoriyalar vә sertifikatlaçdırma               
orqanları, dövlәt vә yerli özünüidarә orqanları). Bütün iştirakçılar arasında son mәhsul                     
(xidmәt) istehsalının keyfiyyәtlә başa çatıdırılması vә müştәrilәrә göndәrilmәsi üçün                 
öhdәliklәri dәqiq müәyyәn edilmәdikdә, klaster siyasәtinin formalaşdırılması vә hәyata                 
keçirilmәsi üçün müvafiq qurumlar arasında rollar effektiv bölümәdikdә, klasterlәrin                 
inkişafı   lәngiyir.   

Müxtәlif ölklәlәrin tәcrübәsi göstәrir ki, klasterlәrin inkiaşına mane olan amillәrdәn biri                     
dә regional inkişaf strategiayalarında klasterlәşmәnin rolunun düzgün müәyyәn               
edilmәmәsidir. Yaxşı klaster tәcrübәsinә malik ölkәlәrdә mәhz klasterlәrә bölgә                 
inkişafının tәmәl vasitәlәrindәn biri kimi yanaşlır, bәzi hallarda hә�a ayrıca olaraq                     
klsaterlәşmә   strategiyası   hazırlanır. 

 

 

 

6.   REGIONAL   KLASTERLӘRIN   INKIŞAFINA   MANE   OLAN 
AMILLӘRIN   ARADAN   QALDIRILMASI   ÜÇÜN   MÜMKÜN 

29 
http://ec.europa.eu/eurostat /stat ist icsexplained/index.php/File:Gross_domest ic_expenditure_on_R_%26_D_by_sector,_2014_(%2
5_of_GDP)_YB16.png  
30    http://www.stat.gov.az/source/education/  

MEXANIZMLӘR  
 

İqtisadi Әmәkdaşlıq vә İnkişaf Tәşkilatının ekspertlәrinin uzunmüddәtli tәdqiqatlardan               
gәldiyi nәticә budur ki, klasterlәrin inkişafına mane olan amillәrin aradan qalıdırılması                     
üçün kompleks tәdbirlәrә ehtiyac var. Prioritet tәdbirlәr kimi aşağıdakı istiqamәtlәr                   
qeyd   edilir .  31

1) Güclü әmәkdaşlığın tәmin edilmәsi . Yalnız biznes sektoru‑nüfuzlu             
üniversitetlәr‑yüksәk sәviyyәli araşdırma mәrkәzlәrinin bir araya gәldiyi vә               
innovativ   ideyalar   axtarışında   olduğu   mühitdә   klaster   ideyası   uğurlu   ola   bilәr.  

2) Zәruri partnyorluq zәncirinin formalaşdırılması . Dövlәt klaster siyasәti             
“üçlü spiral”ın – hökumәt‑biznes‑tәdqiqat hәlqәsinin hәr bir oyunçusunun               
potensialının güclәndirilmәsini hәdәf kimi seçdikdә klaster ideyası uğurlu ola                 
bilәr. 

3) Tәdqiqatların kommersiyalaşması . Tәdqiqat tәşkilatlarının innovasiya vә           
texnoloji tapıntılarının bazar dәyәri, müştәrilәri olmalıdır. Onların mәhusllarını               
asanlıqla reallaşdıra bilmәlidirlәr. Eyni zamanda, innovasiyaları maliyyәlәşdirәn,             
texnoloji layihәlәrin riskini üzәrinә götürәn vençur fondlar mövcud olmalıdır.                 
Texniki‑texnoloji ixtisaslar alan tәlәbәlәrin, bu sahәnin alimlәrinin elmi               
araşdırmalarını vә innovativ ideyalarını maliyyәlәşdirәn mexanizmlәr işlәk vә               
әlçatan   olmalıdır. 

4) İxtisaslı kadrların mövcudluğunun tәmin edilmәsi. Xüsusilә dә klasterlәrin               
bütün peşә vә ixtisaslar üzrә tәlәbatını qarşılayan yüksәk ixtisaslı işçi qüvvәsi                     
olmalıdır. Hökumәt yeni fprmalaşan klasterlәrin ixtisaslı kadrlarına tәlәbatı               
ödәmәk üçün ehtuyac olduqda xaricdәn tәlimçilәrin cәlbi üçün proqramı                 
dәstәklәyә   bilәr. 

5) Dövlәt sektoru üçün sәrt öhdәliklәrin müәyyәn edilmәsi . Xüsusilә dә                 
klasterlәrin ictimai xidmәtlәrә vә infrastruktura әlçatanlığının tәmin edilmәsi,               
ictimai xidmәtlәrin infrastrukturun keyfiyyәtinin yüksәldilmәsi hökumәtin           
tәxirәsalınmaz öhdәliyi olmalıdır. Müntәzәm olaraq klasterlәrin coğrafi әrazilәr               
üzrә   bu   sahәdә   ehtiyacları   qiymәtlәndirilmәlidir. 

6) Hökumәtin klaster inkişafına dair strategiyasının işlәnmәsi. Klaster             
siyasәtinin hәdәflәri, hökumәtin bu siyasәtdәn gözlәntilәri, dәstәk mexanizmlәri,               
klasterlәrin formalaşdırılması meyarları vә klaster xәritәlәşmәsinin prinsiplәri,             
dövlәt‑özәl   sektor   әmәkdaşlığının   çәrçivәlәri   bi   strategiyada   әks   etdirilmәlidir. 

7)  Sosial kapitalın formalaşdırılması . Bu, klasterin bütün aktyorları arasında                 
yüksәk etimadın vә qarşılıqlı dialoqun mövcudluğunu nәzәrdә tutur. Bisnes vә                   
vәtәndaş cәmiyyәti hökumәtә, araşdırma institutları vә universitetlәr biznes               
sektoruna, hökumәt onlaırn hamısına etimad göstәrmәli, sәsini eşitmәli, qәrar                 
qәbulunda   istinasız   nәzәrә   almalıdır. 

Yuxarıda qeyd olunan mәqamların sırasında hökumәtin klaster yanaşmasına strateji                 
baxışının olması xüsusilә önәmlidir. Mәsәlәn, 2006‑cı ildә Avropa Birliyi klaster inkişafını                     
yerli iqtisadi inkişafın vә region sәviyyәsindә rәqabәt qabiliyyәtliliyinin әn mühün                   

31    Clusters,   Innovation   and   Entrepreneurship.   OECD   2009 
http://www.clusterpolisees3.eu/ClusterpoliSEEPortal/resources/cms/documents/2009_OECD_Clusters_Innovation_and_Entrepreneurship.pdf  

elementlәrndәn biri kimi tәsbit etmiş vә innovativ inkişafın tәşviq edilmәsi üçün                     
müәyyәn olunan 9 strateji prioriitetdәn biri elan etmişdir . Bu yanaşma klaster                     32

yanaşmasının inkişaf etmәkdә olan keçid ölkәlәri üçün nә dәrәcәdә әhәmiyyәtli siyasәt                     
mexanizmi   olduğunu   nümayiş   etdirir.   

Azәrbaycanla qonşu olan ölkәlәrdәn Türkiyә son onillikdә regionların klaster yanaşması                   
sahәsindә inkişafı ilә bağlı ciddi uğurlar qazanıb vә bu mәsәlәdә dә hökumәtin strateji                         
yanaşmanın olması böyük töhfә verib. Türkiyәdә klaster siyasәtinin formalaşdırılması 3                   
komponentә әsaslanmışdır: milli klaster siyasәtinin işlәnmәsi üçün bacarıqların inkişaf                 
etdirilmәsi, milli klaster siyasәtinin hәyata keçirilmәsi üçün strateji sәnәdin hazırlanması                   
vә   klaster   xәritәlәrinin,   hәmçinin   klaster   tәhlillәrinin   işlәnmәsi . 33

Klaster yanaşmasını uğurlu tәtbiq edәn ölklәrin tәcrübәsi әsasında effektiv klaster                   
strategiyası hazırlamaq mümkündür. İlk növbәdә, klaster strategiyasının mәqsәdlәrini               
dәqiq müәyyәn etmәk lazımdır. Ayrı‑ayrı ölkәlәrdә bumәqsәdlәr milli iqtisadiyyatların                   
qarşısında duran çağırışlardan asılıdır. Mәsәlәn, Kanadada yerli sәviyyәdә               
rәqabәqabiliyyәtli elmi‑texnoloji bazanın formalaşdırılması, yeni müәssisәlәrin           
yaradılması,   ixracın   stimullaşdırılması   әsas   mәqsdәlәr   kimi   bәyan   edilib.  

Beynәlxalq tәcrübәdә diqqәt yetirilmәli mәsәlәlәrdәn biri klaster strategiyasını               
formalaşdıran vә hәyata keçirәn institutların formalaşdırılması, onlar arasında әlaqәnin                 
effektiv tәmin edilmәsidir. Fransada hökumәt adından әsas mәsul qurumlar kimi                   
Regional İnkişaf Agentliyi (DIACT), Regionların Rәqabәt qabiliyyәtliliyi üzrә               
Nazirliklәrarası Komitә (CIADT), İqtisadiyyat Nazirliyinin Biznes Departamenti çıxış               
edir.   Bu   qurumların   fәaliyyәti   Milli   Klaster   Proqramına   әsaslanır.  

Başqa vacib bir mәqam klasterlәrin yaradılmasına qarşı minimum tәlәblәrin müәyyәn                   
edilmәsidir. Әksәr ölkәlәrdә bu cür minimum standartlar olmasa da, Çex                   
Respubliksında bu yanaşma uğurla tәtbiq edilib. Hәmin mexanizmә görә, klaster                   
yaratmaq tәşәbbüsü ilә çıxış edәn vә rәsmi qeydiyyata alınmaq üçün әn azı 15 müstәqil                           
tәsisat tәşәbbüs göstәrmәli, onların minimum 60%‑ni KOS‑lar tәşkil etmәli, tәrkibdә heç                     
olmzsa   bir   universitet   vә   ya   araşdırma   institutu   olmalıdır.   

Nәhayәt, dünya tәcrübәsindә öyrәnilmәsi vacib olan mәqamlardan biri “klaster”                 
yanaşmasının hüquqi bazasının tәşkilidir. Mәsәlәn, İtaliya klasterlәşmә sahәsindә               
dünyada әn uğurlu ölkәlәrdәni biri hesab edilir vә bu ölkәdә klaster inkişafı ayrıca                         
qanunla tәnzimlәyir. 1991‑c ildә qәbul edilәn Qanunda regional klasterlәrin                 
formalaşdırılmasının institusional çәrçivәlәri müәyyәn edilib. Qanuna әsasәn coğrafi               
әrazi daxilindә tәmәrküzәlәşәrәk fәaliyyәt göstәrәn, ixtisaslaşmaya vә bir‑birilә               
әmәkdaşlığa üstünlük verә biznes subyektlәrinin fәaliyyәti stimullaşdırılmalıdır. Qanun               
klasterlәşmә   prosesinin   proqramlar   vasitәsilә   hәyata   keçirilmәsini   önә   çәkir. 

Klasterlәrin formalaşmasını vә inkişafını lәngidәn amillәrdәn biri dә özәl sektorun                   
invesitisiya ehtiyaclarını qarşılayan, onların maliyyә resurslarına çıxışını asanlaşdıran               
investisiya vә vençur fondların yoxluğudur. Xüsusilә dә vençur fondlar innovativ vә                     
yüksәk texnologiyaların tәtbiqi ilә bağlı KOS‑ların layihәlәrinin maliyyәlәşdirilmәsindә               
vә   risklәrinin   sığortalanmasında   son   dәrәcәә   vacib   tәsisatlardır.   

Dünya tәcrübәsindә әrazi klasterlәrinin inkişafın mane olan faktorların aradan                 

32    http://www.smenetworking.gov.tr/userfiles/pdf/dcp/Beyaz%20Kitap/Beyaz_Kitap.pdf  

qaldırılmasının mümhüm mexanizmlәrindәn biri dә regionların rәqabәtçilik             
analizlәrinin aparılmasını tәmin edәn mexanizmlәrin vә metodoloji yanaşmaların               
işlәnmәsi, hәmçinin praktikada tәtbiqidir. Mәsәlәn, AB çәrçivәsindә regional               
klasterlәşmә üçün “3 ulduz” adlanan statistik analiz üsülundan geniş istifadә edilir . Bu                       34

metodun mahiyyәti odur ki, hәr bir regionun klasterlәşmә potensialının aşkarlanması                   
üçün 3 göstәrici әsasında qiymәtlәndirmә aparılır. Hәmin göstәricilәr bunlardır: (i)                   
Böyüklük   (ölçü);   (ii)   Üstünlük;   (iii)   İxtisaslaşma. 
“Böyüklük” göstәricisi regionun hәr bir sektoru üzrә iqtisadi göstәricilәrinin (mәsәlәn,                   
mәşğulluğun, әlavә dәyәrin, ixracın vә s.) ölkә üzrә anoloji göstәricilәrә nisbәti kimi                       
hesablanır. Avropa Klaster Observatoriyasının tövsiyyәsinә görә, “böyüklük” әmsalı               
üçün 10% götürülmәsi mәqsәdәuyğundur. Yәni, ixtiyari regionda hansı sektorun ölkә                   
üzrә yekun göstәricidә payı 10% tәşkil etdikdә, hәmin sektor 1 ulduz alır vә klaster                           
potensialı   olan   sektor   kimi   qiymәtlәndirilir. 

“Üstünlük” göstәricisi regionun hәr bir sektoru üzrә iqtisadi göstәricilәrin (mәsәlәn,                   
mәşğulluğun, әlavә dәyәrin, ixracın vә s.) hәmin region üzrә anoloji mәcmu                     
göstәricilәrә nisbәti kimi hesablanır. Avropa Klaster Observatoriyasının tövsiyyәsinә               
görә, “böyüklük” әmsalı üçün 10% götürülmәsi mәqsәdәuyğundur. Yәni, ixtiyari                 
regionda hansı sektorun region üzrә yekun göstәricidә payı 10% tәşkil etdikdә, hәmin                       
sektor   1   ulduz   alır   vә   klaster   potensialı   olan   sektor   kimi   qiymәtlәndirilir.   

“İxtisaslaşma” göstәricisini hesablamaq üçün “üstünlük” әmsalının “böyüklük”             
әmsalına nisbәti müәyyәn edilir vә nәticә “1”dәn böyük olduqda, hәmin sektor 1 ulduz                         
alır   vә   klaster   potensialı   olan   sektor   kimi   qiymәtlәndirilir.  

Ümumilikdә isә, “3 ulduz” statistik metodunun mahiyyәtinә görә, klaster inkişafının                   
hәdәfi kimi araşdırmaya cәlb edilәn regionda hәr 3 göstәrici üzrә ulduz alan sektorlar                         
klaster   potensialı   olan   sahәlәr   kimi   prioritet   inkişaf   istiqamәtlәri   sırasına   daxil   edilir.   

Beynәlxaql tәcrübәdә klaster potensialının dәyәrlәndirilmәsi üçün başqa bir yanaşma                 
“Rәqabәt rombu” metodudur (müxtәlif araşdırmalarda bu “Rәqabәt Almazı” üsulu da                   
adlandırılır). Bu üsulu ilk dәfә Maykl Porter “Milli rәqabәt üstünlüyü” tәdqiqat әsәrindә                       
tәklif edib . Bu metoda görә, hәr bir regionun klaster potensialı 4 amil әsasında                         35

qiymәtlәndirilә bilәr: (i)  İstehsal amillәri; (ii) 㾔rma strategiyası vә rәqabәt                   
potensialı; (iii) regionun tәlәb potensialı; (iv) әlaqәdar vә dәstәklәyici sektorların                   
mövcud   durumu.   

Bu üsul ayrıca götürülmüş bir region üzrә klaster strategiyasının hәdәfi olaraq seçilmiş                       
sektorların   hәr   biri   üzrә   dәrinlәşdirilmiş   analizlәrin   aparılmasını   nәzәrdә   tutur.   

“İstehsal amillәri” göstәricisi analiz edilәrkәn regionun tәbii ehtiyatları, potensial                 
mәhsul (xidmәt) istehsalı üçün xammalın mövcudluğu, ixtisaslı işçi qüvvәsi,                 
infrastrukturun durumu, baza xidmәtlәrә çıxışın vәziyyәti, sәrmayә üçün resursların                 
mövcudluğu   kimi   faktorlar   öyrәnilir   vә   qiymәtlәndirilir. 

“ Firma strategiyası vә rәqabәt mühiti ” göstәricisi klaster hәdәfi kimi seçilmәsi                   
planlaşdırılan sektorda çalışan firma vә şirkәtlәrin potensialının dәyәrlәndirilmәsini               
nәzәrdә tutur. Bu qiymәtlәndirmә zamanı sahibkarlıq strukturlarının menecmentinin               
keyfiyyәti, xüsuslә hesabatlılıq standartlarının tәtbiqi vәziyyәti, innovasiyaların tәtbiqinә               

34    Clusters   in   the   EU10   new   member   countries.    http://cordis.europa.eu/innovationpolicy/studies/pdf/eucluster.pdf   
35    “Küme   Haritalama,   Analiz   ve   Kümelenme   Yol   Haritaları      Sentez   Raporu”. 
http://www.smenetworking.gov.tr/userfiles/pdf/dcp/Kume%20Haritalama%20%20Sentez%20Raporu/Kume%20Haritalama%20%
20Analiz%20ve%20Kumelenme%20Yol%20Haritalari%20%20Sentez%20Raporu.pdf  

meyli, invesitisiya cәlbetmә potensialı, imkanlarından istidfadә etdiyi işçi qüvvәsinin                 
peşәkarlıq vә ixtisas sәviyyәsi, kadr hazırlığına sәrmayә qoymaq istәyi, xarici bazarlara                     
çıxışı hәdәflәmәsi, sağlam rәqabәtә nә dәrәcәdә üstünlük vermәsi vә rәqiblәrinә qarşı                     
nә dәrәcәdә peşәkar tәlәblәr әsasında mübarizә aparmaq düşüncәsinә malik olması                   
kimi   faktorlar   diqqәtdә   saxlanır. 

“ Regionun tәlәb potensialı ” göstәricisi regionun daxili bazarının tәlәb hәcmini ifadә                   
edir. Istehsal olunan mәhsul (xidmәtlәr) kәnara satılmazdan öncә region daxilindә ev                     
tәsәrrüfatlarının vә biznes sektorunun istehlakına yönәlir. Daxili tәlәbin hәcmi nә qәdәr                     
böyük   olursa,   regionda   klasterlәşmә   üçün   münbit   imkanlar   da   bir   o   qәdәr   artır. 

“ Әlaqәdar vә dәstәklәyici sektorların mövcud durumu”  göstәricisi dә ixtiyari                 
regionda klasterlәşmә potensialının gerçәklәşdirilmәsi üçün önәmlidir. Beynәlxalq             
tәcrübәdә, әlaqәdar sektorlar dedikdә, mәhsul (xidmәt) istehsalı üçün xammal                 
tәdarükçülәri, xidmәt (logistika, rabitә, maliyyә, mәslәhәt vә s.) subyektlәri özündә                   
birlәşdirәn sahәlәr nәzәrdә tutulur. Dәstәklәyici qurumlar isә klaster inkişafını                 
tәnzimlәyәn vә yardım göstәrәn dövlәt vә yerli özünüidarә qurumları, vәtәndaş                   
cәmiyyәti tәsisatları, araşdırma institutları vә universitetlәri daxildir. Qiymәtlәndirmә               
zamanı region daxilindә bütün bu tәsisatların hәr birinin fiziki mövcudluğu, onların                     
fәaliyyәtinin   keyfiyyәti   dәyәrlәndirilmәlidir.   

 

 

TӘDQIQATIN   ӘSAS   NӘTICӘLӘRI  
 

Tәdqiqat çәrçivәsindә әrazi klasterlәrinin inkişafı ilә bağlı dәyәrlәndirmә aşağıdakı                 
nәticәlәri   qeyd   etmәyә   imkan   verir:   

1. Kiçik vә orta sahibkarlığın inkişafının zәif olduğu mühitdә klaster                 
әsasında   inkişaf   imkanı   çox   mәhduddur .   

2. İnnovatv inkişafın dәstәklәnmәdiyi şәraitdә klasterlәrin inkişaf           
potensialı   zәif   olur .  

3. Universitet vә araşdırma institutları ilә partnyorluq etmәdәn klasterlәr               
formalaşdırıla   bilmәz.   

4. İnsan kapitalının inkişaf etmәdiyi şәraitdә әrazi klasterlәrinin inkişafı               
imkansızdır. 

5. Klasterlәşmәnin meyarlarını, prinsiplәrini, nәticәlәrini       
qiymәtlәndirmәyә imkan verәn perfomans göstәricilәrini әks etdirәn             
strategiya, klaster xәritәlәri hazırlanmadığı şәraitdә klaster siyasәtinin             
uğur   qazanması   manelәrlә   üzlәşir. 

6. Regionların rәqabәt qabiliyyәtliliyinin yüksәldilmәsi klaster         
mexanizminin   tәtbiqindәn   bilavasitә   asılıdır. 

7. İnkişaf etmiş ölkәlәrdә bölgә iqtsadiyyatında klasterlәrin payı xeyli               
yüksәkdir vә bәzi İӘİT ölkәlәinindә hәmin göstәricinin sәviyyәsi 40%                 
әtrafındadır .  

8. Klaster mexanimzminin iqtisadiyyatın istәnilәn sahәsindә tәtbiqi           
mümkün olsa da, son illәr әnәnәvi sahәlәrin yerini innovasiya vә yüksәk                     

texnologiyalar   sferası   tutmaqdadır. 

9. Әrazi klasterlәrinin inkişafı yalnız region daxilindә yüksәk ixtisaslaşma               
şәraitindә   mümkündür.  

  

 

 

ӘSAS   TAPINTILAR 
 

Azәrbaycanda klasterlәşmә ilә bağlı hökumәtin addımlarının araşdırılması             
araşdırılması   aşağıdakı   mәqamları   üzә   çıxardı:  

● Ölkә qanunvericiliyndә “klaster” anlayışına hüquqi yanaşma mövcud             
deyil 

● Hökumәtin müxtәlif proqram, strategiya vә konsepsiyalarında klaster             
mexanizminin tәtbiqi ilә bağlı yanaşmalar yer alsa da, әrazi                 
klasterlәrinin inkişafına dair dәqiq işlәnmiş vә aydın hәdә䈔әri olan                 
klaster   strategiyası   işlәnmәyib; 

● Azәrbaycanda iqtisadiyyatın inkişafının hәdә㾔 kimi regional inkişaf             
deyil,   sektorial   inkişaf   seçilib; 

● Bir neçәsi artıq fәaliyyәtә başlayan sәnaye vә texnologiya parkları bәzi                   
hallarda klasterlәr yanaşmasının artıq tәtbiq edilmәsi kimi tәqdim               
edilsә dә, halbuki hәmin parklarda әnәnәvi klasterlәrә mәxsus olan                 
bütün tәchizat zәnciri mövcud deyil vә mövcud parkların klaster kimi                   
tәqdim   edilmәsi   nәzәri   baxımdan   doğru   deyil. 

● Hökumәtin yeni tәsdiq etdiyi vә iqtisadiyyatın müxtәlif sektorlarının               
inkişafını nәzәrdә tutan Strateji Yol Xәritәlәrinә әsasәn, bölgәlәrdә               
ixtisaslaşmış universitetlәrin nәzdindә klasterlәrin yaradılması,         
aqroklasterlәrin formalaşdırılması, bilavasitә özәl sәrmayәlәr         
әsaslanan sәnaye klasterlәrinin vә turizmrekreasiya zonalarında           
turizm   klasterlәrinin   yaradılması   nәzәrdә   tutulur; 

● Strateji Yol Xәritәsi sәnaye klasterlәri daxilindә istehsal olunan               
mәhsullarda KOS subyektlәrinin payının 40 faizә çatdırılmasını, 3               
innovasiyayönümlü regional klasterin yaradılması hәdәf olaraq           
müәyyәn   edib; 

● Azәrbaycanda   klasterlәr   
 

 

 

 

TÖVSIYYӘLӘR 

1) İqtisadiyyatın vә o cümlәdәn regionların klasterlәr әsasında inkişafı ilә                 
bağlı strategiyanın hazırlanması mühüm addım ola bilәr . Bu strategiya                 
iqtisadiyyatın sektorial vә regional inkişaf siyasәtlәrinin uzlaşdırılması vә               
әlaqәlәndirilmәsi, bölgә inkişafının orta vә uzunmüddәtli hәdәflәrinin, hәmçinin               
prioritetlәrinin dәqiq müәyyәn edilmәsindә hәlledici alәt ola bilәr. Klaster                 
strategiyası çәrçivәsindә regional klasterlәrin seçimi üçün meyarlarlar işlәnmәsi               
mümkündür. Dünya tәcrübәsindә bu meyarlara ölçü (konkret sahә üzrә                 
şirkәtlәrin sayı, işçi sayı, dövriyyә), coğrafi tәmәrküzlәşmә sәviyyәsi (bütün                 
mümkün müsbәt xarici faktorlardan vә sosail әlaqәlәrdәn yararlanmaq üçün                 
fiziki yaxınlıq sәviyyәsinin hәddi), bircinsli (bir sahәyә aid olan) biznes                   
subyektlәrinin mövcudluğu, dәyәr zәncirinin dәrinliyi (son mәhsulun әldә               
olnması üçün tәlәb olunan bütün dәyәr zәncirinin klaster çәrçivәsindә                 
mövcudluğu), dәstәklәyici institutların mövcudluğu daxildir. Klaster hәdәfi kimi               
seçilәn regionun iqtisadi әhәmiyyәti dәyәrlәndirmәk kompleks göstәricilәr             
sistemini dә müәyyәn etmәk imkanı yaranır. Dünya tәcrübәsindә hәmin                 
göstәricilәr dәstinә mәşğulluq, ixrac potensialı, әlavә dәyәrin sәviyyәsi, regionun                 
texnoloji potensialı, artım (böyümә) potensialı, innovasiya vә yeni mәhsul                 
yaratma potensialı, yeni texnologiyalara uyğunlaşma potensialı kimi mühüm               
indikatorlar   daxildir. 

2) KOSların, xüsusilә startapların hәvәslәndirilmәsi vә dәstәklәnmәsi           
xüsusilә dә mühümdür . İlk növbәdә KOS‑ları dәstәklәyәcәk investisiya vә                 
vençur fondlarının yaradılması vә inkişafı üçün insitutisional mühit               
yaradılmalıdır.   

3) Regionların rәqabәt qabiliyyәtliliyini dәyәrlәndirmәyә imkan verәn           
kәmiyyәt vә key㾔yyәt metodları әsasında bölgәlәrin klaster potensialının               
analizi aparılmalıdır.  Lakin  bu qәbildәn olan dәyәrlәndirmәlәr bütün maraqlı                 
tәrәflәr, vәtәndaş cәmiyyәti ilә açıq müzakirә edilmәli, nәticәlәr tam                 
ictimailәşdirilmәlidir. 

4) Universitetlәrin elmi araşdırma potensialının güclәndirilmәsinә ehtiyac           
var.  Hazırda Azәrbaycanda araşdırma vә inkişaf xәrclәrinin әn yaxşı halda 8%‑i                     
universitetlәr vasitәsilә reallaşdırılır vә hәmin vәsaitin özü dә kifayәt qәdәr azdır                     
(2016‑ci   il   üzrә   10   mln.   manat   vә   ya   6   mln.   USD).   

5) Tәdqiqatların bazar dәyәri olmalıdır . Dövlәt tәdqiqat tәşkilatlarının             
innovasiya vә texnoloji tapıntılarının bazar dәyәrinin formalaşmasında, özәl               
sektorun hәmin elmi araşdırmalardan istifadәyә stimullaşdırmaqda maraqlı             
olmalıdır. Eyni zamanda, innovasiyaları maliyyәlәşdirәn, texnoloji layihәlәrin             
riskini üzәrinә götürәn vençur fondların yaradılması, texniki‑texnoloji ixtisaslar               
alan tәlәbәlәrin, bu sahәnin alimlәrinin elmi araşdırma vә innovativ ideyalarının                   
genişlәnmәsi   stimullaşdırılmalıdır;  

6) Klasterlәrin yaradılmasına qarşı xüsusi tәlәblәr müәyyәn edilmәlidir.             
Mәsәlәn, klasterlәrin iştirakçılarının sayına, orda KOS‑ların tәmsilçilik             
sәviyyәsinә minimum tәlәb müәyyәn edilә, әn azı bir universitet vә ya elmi                       
araşdırma   institunun   tәsisçilәr   sırasında   olmasә   mәcburi   tәlәb   sayıla   bilәr. 

